
КАПИТАН КОЧЕТКОВ

Белорусси Ҫар округён иртнё ҫулхи манев- 
рӗнче пирён уйрӑм батальон Сыроежки станци 
ҫывӑхӗнчи сӑртсем ҫинче сыхлӑнулӑ позици 
йышӑнчё. Штаб вырнаҫнӑ вётлӗх вӑрманлӑ сӑрт 
ҫинчен станцӑ леш енчи раща урлӑ Пешки 
ятлӑ ялӑн темиҫе ҫул сӑрламасар ларнипе хӗ- 
релсе кайнӑ чиркӗвӗ курӑнать. Унта „кӑвакки- 
сен“ сӑнав пуыкчӗ вырнаҫнине пӗлетпёр эпир. 
Ҫавӑнпа та вӑрмантан тёттӗм пулсан ҫеҫ ту- 
хатпӑр.

Станцӑра „тӑшманӑн" бронепоездпа ҫӑмӑл 
танксен взвочӗ тӑрать. Лазутчиксем пӗлтернӗ 
тӑрӑх, „кӑваккисем“ ыран Сыроежки районӗнче 
вхёрлисеи“ фронтне татма хатӗрленеҫҫӗ. Хӗвел 
ҫёр ҫумне ҫывхарнӑ чух станцӑна икё эшелон 
килсе аннине сӑнав пунктӗнчен бинокльпе пӑх- 
са курни лазутчиксем пӗлтерни тӗрёс иккенне 
систерчё. Вара пирён батальон командирӗ ҫак 
ҫывӑхра ҫуралнӑ красноармееца колхозник пек 
тумлантарса Пешки ялне ячӗ. Икё сехетрен 
вӑл тавӑрӑнса „тӑшман“ мӗн тума хатёрленни 
ҫинчен пухнӑ сведенисене капитана каласа па- 
чӗ. Ир ҫинче станцӑна „кӑваккисен" мото-мех



полкё килмелле. 10 сехетчен вёсен ҫӑмӑл ар- 
тиллерийё пирён пулеметсем лартнӑгвырӑнсене 
аркатса тӑкмалла. Вуникё сехетре „хёрлисене“ 
икё флангран тапӑнаҫҫӗ. „Тӑшманӑн" штурмӑл- 
лӑ авиоэскадрильи пирён хыҫра таракан резер- 
вӑри полкпа ытти пулӑшу ҫар пайёсене малти 
позици патне ҫывхарма чармалла.

„К9ваккисен“ тапӑну планне пӗлсенех пирён 
уйрӑм батальон командире капитан Кочетков, 
штаб начальникёпе канашланӑ хыҫҫӑн, фронтӑн 
Сыроежки районён начальнике патне хирӗҫле 
тапӑну планё туса ячё. Район начальнике пла­
на ҫирёплетсе шӑпах вуникё сехетре атакӑна 
пуҫлама приказ кӑларчӗ, пирён батальона пу- 
лӑшма йывӑр артиллери дивизионӗпе вӑтам 
танксен взводне яни ҫинчен пӗлтерчӗ. Пулӑшу 
вунпёр сехетре ҫитсе, хатӗрлесе хунӑ вырӑна 
йышӑнмалла. Вара батальон атакӑна тухать.

Теттӗм пулсанах капитан Кочетков пире, 
Чирков юлташпа иксёмбре, разведвзводран чён- 
се илсе, юланутпа „тӑшман“ тылне „чёлхе" 
тупма яче. Эпир типӗ ҫырмасем тӑрӑх йӑп- 
шӑнкаласа ^урӑ сехетрен Сыроежки станции 
леш енне тухрӑмӑр. Лашасем такансемпе чул- 
сене перӗнсе сас ан туччӑр тесе, вёсен урисене 
ҫемҫе пушмаксем тӑхӑнтарни пире пулӑшрӗ. 
Хуллен кашласа ларакан раща хёррине ҫитсе- 
нех малта пыракан Чирков лашине чарчӗ.

—  Афанасьев юлташ,—терё вӑл хуллен,—эпӗ 
„кӑваккисен“ ҫурран ҫыхӑнуҫине куратӑп.

—- Ӑҫта?—ыйтрӑм эпӗ шӑппӑн.
— Авӑ, ҫав васана анчё. Эсӗ ҫак сукмакпа 

кайса унӑн ҫулне пӳл, эпё васан пуҫне кайса 
унӑн каялла чакмалли ҫулне картлӑп. Капитан 
панӑ приказа асра тыт: „тӑшмана“ „чӗррён* 
илме тӑрӑш.

— Юрать,— терём эпӗ.
Эпир уйрӑлтӑмӑр. Чирков йывӑҫ тӗмисем 

хушшипе лашине ҫавӑтса васан еннелле утрё, 
эпё сукмакпа юрттартӑм. Ӑслӑ лаша эпир „тӑш- 
ман“ ҫӗрӗ ҫинчине сисет пулас, вӑл юлташён- 
чен уйрӑлнӑ пулия те, ни кӗҫенмест, ни тулхӑр- 
са сасӑ кӑлармасть.

Васан патне ҫитсенех эпӗ лашана ракит йы- 
вӑҫӗ тӗми хыҫне кӑкарса, сукмак кукрӑлнӑ 
тӗле пырса, ватӑ чӑрӑш ҫумне лӑпчӑнтӑм. Кӗ- 
ҫех тӗттём сывлӑшра Моцарт ҫырнӑ „Туркӑсен 
маршне" шӑхӑрса пыракан ҫын утни илтёнчӗ. 
Эпё ҫурӑм хыҫёнчи винтовкӑна алла тытрӑм. 
Ҫав самантрах „тӑшман" ҫыхӑнуҫи сукмак ку- 
кӑрӗнчен тухса манпа танлашрё. Эпё засадӑран 
сиксе тухрӑм.

— Тӑр! Аллусене ҫӳлелле ҫӗкле!—терӗм эпё, 
пӑшал кӗпҫине унӑн кӑкӑрне перёнтерсе. Вӑл 
„хӗрлисен" разведки станцӑ хыҫне пыма хӑяй- 
масть тесе шутланӑ пулас:

— Ю лташ,—тӗрӗ,— эсӗ ҫӗтсе кайрӑн-и мён? 
Вӗт эпӗ „кӑваккисен“ ҫыхӑнуҫи...

— Ҫав ҫыхӑнуҫӑ кирлё те мана. Урӑх пӗр

сӑмах та ан шарла. Халех „наганна“ вӗҫертсе 
мана пар! —терӗм хыттӑн.

Вӑл пӗр самант мак ҫине пӑхрӗ. Унтан унӑн 
куҫӗсем винтовка ҫинче чарӑнчӗҫ. Вара, эп шӳт 
туманнине курса, сылтӑм аяккинче ҫакӑнса тӑ- 
ракан револьверне вёҫертсе мана тыттарчӗ. 
Эпё шӑпчӑк юрланӑ пек сасӑ кӑлартӑм. Васан 
пуҫёнче „карӑш “ картлатни илтӗнчӗ. Тепӗр 
самантран Чирков юрттарса ҫитсе тыткӑна 
лекнӗ ҫыннӑн аллисене хыҫалалла ҫыхрё. Вара 
эпир ӑна Чирков лаши урҫи ҫине ӳпне вырт- 
тартӑмӑр.

— Ю лташсем,—терӗ ҫыхӑнуҫӑ,—капла илсе 
кайсан эсир мана варсӑр тӑватӑр. Йёнер хыҫне 
те  пулин лартӑр. Хёрхенёр, юлташсем.

— Ку саншӑн пысӑк урок пултӑр: ӳлӗмрен 
тыткӑна ан лек. Кам сана„вӑрҫӑ“ хирёнче ҫёр- 
хута шӑхӑрса ҫӳреме хушнӑ?—ӑс патӑмӑр ӑна. 
Унтан лашасем ҫине утланса батальон штабӗ 
еннелле вёҫтертӗмёр...

— Пысӑк кайӑк ҫаклатнӑ манӑн чаплӑ сунар- 
ҫӑсем,—терё капитан, Чирковӑн рапортне ит- 
лесе пӗтерсен.—Парӑр-ха мана хӑвӑрӑн паке- 
тӑра!—ҫавӑрӑнчӗ вӑл ҫыхӑнуҫӑ енне.—Дежурнӑй, 
тыткӑна лекнё ҫынна уйрӑм палаткӑна илсе 
кай! Ординарец, халех ман лашана илсе кил!

Ординарец вите еннелле кайӑк пек вӗҫтерчӗ.
— Сире,—терӗ капитан пирӗн алӑсене чӑмӑр- 

таса,—служба ячӗпе тавтӑватӑп.
Эпир савӑннипе хумханнӑ сасӑпа: „Совет

союзёшён служить тӑватпӑр!" тесе харӑс 
ответлерӗмӗр.

Вӑл палаткӑна кӗрсе кайрӗ. Эпир малалла 
мӗн тума хушассине кӗгсе лаш а урисенчен 
ҫемҫе пушмаксене хыврӑмӑр. Ҫирӗм минутран 
капитан пирён пата тухрё.

— „Кӑваккисем“ пирён плана пёлмеҫҫё,—те- 
рӗ вӑл.

Ҫак вӑхӑтра ординарец ташласа тӑракан ти- 
мӗр-кӑвак лашана ҫавӑтса килчё. Капитан чёл- 
пёре алла илсе, лашан лӑпчӑтнӑ хӑлхисем хуш- 
шине пӳрнисемпе хыҫрё те, ҫамрак каччӑ пек 
ҫӑмӑллӑн утланса ларчё.

— Эпӗ иккӗмёш ротӑна каятӑп. Эсир манпа 
пыратӑр. Тепӗр ҫур сехетрен атака тапранать. 
Эпё утлӑ заставӑна Ятсӑр текен тёме патне 
ятӑм. Ҫак самантран эсир манӑн ҫыхӑнуҫӑсем 
пулатӑр.

Капитан вӑрҫӑ хирӗсене курма хӑнӑхнӑ куҫӗ- 
семпе уйӑх ҫути айёнче хуралса выртакан 
траншейӑсем ҫине пӑхрӗ те, лашине пирӗн 
хушша тӑратсэ, хуллен уттарма хушрӗ.

— Капитан юлташ,—терӗ Чирков, пёр самант 
шӑппӑн пынӑ хыҫҫӑн,—эсир граждӑн вӑрҫи 
вӑхӑтёнче икё орден илнё. Мӗнле ҫапӑҫусем 
хыҫҫӑн панӑ сире вӗсене?

— Тӗплён калас пулсан, вӑхӑт нумай кирлӗ. 
Эпё сире иккёмӗш ордена парас умён пулса 
иртнё ҫапӑҫу ҫинчен ҫеҫ каласа парӑп.

— 1920 ҫул. Манӑн рота халӗ эпир пыракан

вырӑнтан утмӑл ҫухрӑмра батальонран татӑлса 
юлчё. Ротӑра мансӑр пуҫне пёр вырӑс та ҫукчӗ. 
Тӗп вӑйё— китаецсемпе мадъярсемччӗ. Анчах 
унта тутарсем, чӑвашсем, башкирсем те сахал 
марччё. Пӗтёмӗшпе ҫул ҫинче хутшӑннӑ пар­
тизан отрячӗпе пёрле пилёкҫёр ҫынна ҫитнӗччӗ 
рота. Ҫак йышпа Свислоч ятлӑ шыв урлӑ ка- 
ҫаймасӑр пилёк кун пӗр вӑрманта тӑтӑмӑр. Ҫав 
пилӗк кун хушшинче Сыроежки станцинче т а ­
ракан хамӑр батальон командира, шыв урлӑ 
хӑвӑртрах каҫма хушса, виҫӗ хутчен приказ 
ячӗ, Анчах ею кайнӑ ҫырма пире тытса тӑ- 
рать. Юлашки приказёнче батальон командирӗ 
Сыроежкине ҫитме вуникё сехет срок пачӗ.

„Паян каҫхине 8 сехетре батальона хуса 
ҫитмесен санӑн ротуна пӑрахса хӑваратпӑр. 
Пире шурӑ поляксем хӗссе ҫитереҫҫӗ. Кочет­
ков юлташ, ҫак приказа пурнӑҫламасан, чи 
малтан тӗлпулсанах сана хам алӑпа персе 
пӑрахатӑп. Сывӑ пултӑр пётӗм тӗнчери Ре- 
волюци! Тӗп пултӑр ёҫхалӑх интересӗсене 
буржуазие сутакан тӑшман! Классен ҫапӑ- 
ҫӑвӗнче ҫиеле тухар! Приказа красноармеец- 
сене вуласа памалла.

Алӑ пуснӑ: Комбат
Комиссар.

Тул ҫултӑлсанах приказа пурне те вуласа 
патӑм. Унтан юлашки ҫӑкӑра валеҫсе пама хуш* 
рӑм: кашни вунӑ ҫынна пӗрер кёренке тиврӗ.

— Юлташсем!—терӗм эпӗ,—пирӗн пурнӑҫ 
хамӑр алӑра. Паян каҫчен Сыроежкине ҫитме- 
сен, шурӑ поляксен тыткӑнӗнче мӑшкӑл курса, 
асапланса вилёпёр. Пурте пӗр ҫын пек кар! 
тӑрсан, вуникӗ сехет хушшинче утмӑл ҫухрӑм 
утӑпӑр. Вара вилӗмрен ҫӑлӑнма пултаратпӑр. 
Юлташсем, комбат приказне пурнӑҫлама сӑмах 
паратӑр-и эсир?

— Комбат приказне пурнӑҫлатпӑр!—темиҫе 
чёлхепе кӑшкӑрчёҫ красноармеецсем.

Вара каҫхине туса пӗтернӗ паромпа ротӑна 
Свислоч урлӑ каҫартӑм та, похода тухрӑмӑр.

Эсир кулатӑр,— терӗ капитан пирӗн ҫине 
пӑхса.—Паллах, утмӑл ҫухрӑм утасси сирӗншӗн 
нимӗн те мар. Эсир кашни кунах шурӑ ҫӑкӑр, 
аш-какай, сахӑр, ҫу, рис пӑтти тӑраниччен 
ҫиетӗр. Ман рота 1920 ҫулта Свислоч шывё 
хӗрринче тӑнӑ чухне, пилӗк кун хушшинче 
кашни ҫын пуҫне ҫуршар кӗренке тачка ҫӑкӑр- 
па ҫырма шывёсӗр пуҫне нимён те ӑша яман. 
Сирён урасенче -ҫирёп, ҫемҫе атӑсем—манӑн 
интернационаллӑ ротӑра ҫирӗп ҫӑпата та вунӑ 
мӑшӑртан ытла марччӗ, ыттисем урисене е ҫӗ- 
тӗк кӗпесемпе чӑрканӑччӗ, е ҫара уранах утат- 
чёҫ. Эсир халӗ похода тухсан, ура пӳрнине 
хӑпартса кӑларсанах сире врач, ирӗксёр, тенё 
пек, васкавлӑ пулӑшу автобусё ҫине лартать; 
поляксемпе ҫапӑҫнӑ вӑхӑтра эпир вилес пек 
чирлӗ выртакансене те е алвӗҫҫӗн ҫӗклесе, е 
пулемет тачанки ҫине вырттарса илсе ҫӳрет-

тёмёр. Сирӗн халӗ условисем урӑх. Граждан 
вӑрҫи вӑхӑтӗнче пӗр кунта утмӑл ҫухрӑм утас- 
си ҫӑмӑл ӗҫех марччӗ. Ҫапах эпир похода ҫӗн- 
терсе тухрӑмӑр. Ҫав хастарлӑх пулӑшнипе пу­
лас, кашни сехетре пилӗкшер минутлӑх привал 
туса, ултӑ сехет хушшинче вӑтӑр пилӗк ҫухрӑм 
кайрӑмӑр. Анчах юлашки ҫирём пилӗк ҫухрӑма 
утасси темрен те хӗн пулчӗ. Винтовкӑпа ку- 
тамкка пуснипе пӗкӗрёлнӗ красноармеецсен 
ҫара урисем пуснӑ вырӑна, вӗт чул ҫине, хӗп- 
хӗрлӗ йӗр юлать. Пурте, ывӑннипе, урасем 
сурса ыратнипе, хуллен ахлатаҫҫё. Анчах 
стройран пӗри те тухмаҫҫӗ. Вӑйлӑраххисем 
ҫумӗнчи юлташёсен пӑшалёсене илсӗ ҫёклесе 
пыраҫҫӗ. Ҫапла, каҫхине сакӑр сехет тӗлӗнче, 
Сыроем{ки ҫывёхёнчи, авӑ, ҫав ращана ҫитсе 
чарӑнтӑмӑр.— Капитан аллине ҫӗклесе Пешки 
ялӗ енче хуралса ларакан шултӑра йывӑҫсем 
ҫине кӑтартрё. Унтан сывлӑш ҫавӑрчё те, ма- 
лалла калама пуҫларӗ:

— Эпир малтанах тупӑ кӗмсёртетнине илтсет- 
тёмӗр. Ҫавӑнпа мала утлӑ р а зве д к а янӑччё. Кё- 
ҫех разведка таврӑнчӗ. „Станнӑна поляксем 
ҫавӑрса илнӗ. Тӑшман унки пирён батальон 
тавра хӗсёнсех пырать“, терё разведка началь- 
никӗ.

— Поляксем нумайӑн-и?
— Пёр полка яхӑн.
Эпӗ политрука красноармеецсене атакӑна кай­

ма хатёрлеме хушрӑм. Вӑл ротӑна пухса ми-

тинг уҫрё. Хам лаша утланса рекогносцировкӑ- 
на кайрӑм.

Поляксем чӑнах станцӑна ҫавӑрса илнӗ мӗн. 
Вёсен тӗп вӑйӗ сылтӑм флангра. Унта станоклӑ 
пулемет ротипе утлӑ эскадрон тӑраҫҫё. Вёсен 
артиллерийӗ Ятсӑр тӗме хыҫӗнчен станцӑна ҫун- 
тарать. Ункӑ варринче хӗрлисем, патронсем 
сахалран пулас, пӗччен-иккӗн ҫеҫ перкелеҫҫё. 
Лайӑх сӑнанӑ хыҫҫӑн станцӑна икӗ батальон 
тапӑннине пёлтӗм эпӗ.

Суранлӑ, выҫса хӑрӑннӑ, кунӗпе утса ывӑннӑ 
ротӑпа аван хӗҫпӑшалланнӑ икӗ батальона хи- 
рӗҫ атакӑна кайни усӑсӑрри каламасӑрах паллӑ. 
Кунта нимӗнле харсӑрлӑх та пулӑшма пулта- 
раймасть. Пуҫпаҫапса чул хӳмене шӑтараймӑн. 
Вилӗмрен хӑтӑлма пӗр ҫул ҫеҫ юлчӗ пирён. 
Вӑл ҫул— тӑшмана улталасси. Эпӗ авалхи ҫар- 
пуҫлӑхёсем: Македонский, Ганнибалл, Марий, 
Спартак, Суворов ҫапӑҫусенче час-часах чееленсе 
ҫиеле тухнине аса илтӗм. Вара шурӑ поляксене 
улталама мел шырама пуҫларӑм.

Чи малтанхи шухӑш—хамӑр ротӑна рота мар, 
тин ҫеҫ резервӑран килнӗ вӑйлӑ полк туса кӑ- 
тартса, шуррисене хӑратасси пулчӗ. Ҫак плана 
пурнӑҫлас ёмӗтпе эпё хамӑн вунпилӗк лаша 
ҫине ҫӑмӑл суранланнӑ красноармеецсене утлан- 
тарса поляксен сӑнав пунктёнчен курӑнакан 
пёчёк уҫланкӑна ятӑм. Вёсем ҫав уҫланкӑ урлӑ 
ҫӗр ҫумне ҫывхарнӑ хёвел ҫуттипе шашкисене 
йӑлтӑртаттарса поляксен сылтӑм флангё еннел-

11



ле пӗччен-пӗччен вӗҫтерсе каҫса, вӑрман ӑшӗ- 
пе каялла таврӑнмалла. Унтан татах малтанхи 
пекех уҫланкӑ урла каҫмалла. Ҫавна асӑрхасан 
поляксем хёрлисен утлӑ ҫарё хӑйсен сылтӑм 
флангне ҫавӑрса илет тесе шутламалла. Ман 
шухӑш тӗрӗс пулни ҫапӑҫу пётсен палӑрчӗ, 
тыткӑна лекнӗ офицерсем каланӑ тӑрӑх, вӗсем 
уҫланкӑ урлӑ каҫакан утлӑ красноармеецсен шут- 
не ҫичҫёр ҫынран та ирттернӗ. Ҫавӑнпа вӗсем 
станоклӑ пулеметлӑ иккӗмӗш ротине те сылтӑм 
фланга куҫарса, ман ротӑна хӑйсен сулахай 
флангне тапӑнма ҫул уҫнӑ. Ҫакна асӑрхасан эпӗ, 
ротӑна вӑрман хӗрне ҫывхартса, мӗн пур вӑйран 
татти-сыпписӗр „Ур-ра!“ кӑшкӑрма хушрӑм. Эхо 
пулӑшнипе пӗтём вӑрман янтрама пуҫларё. 
Пӗртен-пӗр виҫӗ дюймӑллӑ тупӑ юлашки снаря- 
чёсене шуррисен сылтӑм флангӗнчи пулемет 
ротисем ҫине тӑкма пуҫларӗ. Пилӗк минут 
вӑрмана янтратнӑ хыҫҫӑн, китаецсен пёрремёш 
взвочё станцӑна ҫавӑрса илнӗ поляксен хыҫне 
сиксе тухса атакӑна кайрё. Ун хыҫҫӑн мадъяр- 
сен пӗрремӗшпе иккӗмёш взвочёсем шранпел- 
семпе салатса янӑ поляксен сылтӑм флангне 
тапӑнма пуҫларӗҫ. Вӗсем хыҫҫӑн икӗ пулемет 
тачанки хыҫала ҫатракаллӑ йывӑҫсем ҫыхса ту- 
санлӑ ҫулпа ним палӑрми хура тусан мӑкӑрлан- 
тарса чуптарчӗҫ. Юлашки вак халӑхсен взвочё- 
пе ҫул ҫинче пёрлешнё партизан отрячё вӗҫё- 
хӗррисӗр пӑшал персе, тата „ура“ кӑшкӑрса 
каҫхи вӑрмана янтратма чарӑнмарӗ. Ҫапла ту-

нипе эп шуррисене, хёрлисен тёп вӑйӗ вӑрман- 
тан тин ҫеҫ тухма хатёрленет, тесе няутлатта- 
расшӑнччӗ.

Вӑл ҫаплах пулчё те. Эпё бинокльпе сӑнама 
пуҫларӑм. Хӑйсен ҫине пур енчен те сасартӑк 
тапӑннине кура, поляксем пеме пӑрахрӗҫ те, 
сылтӑм флангран татӑлса, винтовкӑсемпе ши- 
нелёсене пӑрахса ним йӗркесёр тарма пуҫларёҫ. 
Куратӑп, вӗсем станцӑ анат пуҫӗнчи Шапа 
шурлӑхё текен вырӑнала ыткӑнаҫҫё. Ывӑннине 
маннӑ китаецсен взвочӗ вӗсене пӗр хӗрхенмесёр 
вӗлерме тытӑнчӗ.

Ҫак вӑхӑтра станцӑра хупӑнса ларакан пи­
рён батальон, хӑйсене пулӑшма шанчӑклӑ вӑй 
килнӗ, тесе, шуррисен сылтӑм флаыгне хаяр- 
рӑн тапӑнчё. Ятсӑр тӗме хыҫне вырнаҫнӑ по- 
ляксен батареи ҫинче татти-сыпписӗр шрапнель 
ҫурӑлма тытӑнсан, вӑл шӑпланчӗ. Вара поляк­
сем, хирӗҫ тӑнинчен усӑ пулас ҫуккине сиссе, 
чакма пуҫларёҫ. М адъярсен икӗ взвочё поляк- 
сен пехотине артиллерипе пулемет ротисенчен 
пётёмпех татса илсе, вӑрмана, пирён еннелле 
хупӑрлама пуҫларӗ. Вӗсем пирён пата ҫитсен 
эпё юлашки взводпа сиксе тухрӑм. Манхыҫҫӑн 
партизаксем те юлмарӗҫ. Хӑйсене пур енчен 
те ҫавӑрса илнине пӗлсен, вёсем пӑшалӗсене 
пӑрахса аллисене ҫӗклерӗҫ. Ҫапӑҫу сылтӑм 
флангра ҫеҫ юлчӗ. Эп унта китаецсемпе мадъ­
ярсен иккёмӗш взводне ятӑм. Станцӑран тухнӑ 
хӗрлисен роти Ятсӑр тёмене ты тсаилчӗ. Тепёр

ҫур сехетрен ҫапӑҫу пӗтрӗ. Шуррисен штабӗпе 
батареи утлӑ эскадрон хӳттипе Терцы ятлӑ 
пӗчӗк хулана тарса ӳкрӗҫ. Ыттисем е ҫапӑҫу 
хирӗнче суранланса, вилсе тӑкӑнчӗҫ, е Шапа 
шурлӑхне путрӗҫ. Пилӗкҫӗр ҫын тыткӑна па- 
рӑнчёҫ. Поляксен обозӗнчи салтаксем, пётӗм- 
пех белоруссемпе украинецсем пулнӑ пирки, 
пӗр ҫапӑҫмасӑрах пирӗн енне куҫрӗҫ. [Хёрлӗ 
Ҫара ирӗклён ҫырӑнчӗҫ.

Капитан пёр самантлӑха шӑпланчӗ. Унтан 
лаши ҫинче юсанса ларчӗ те малалла калама 
пуҫларё:

— Д а, тӗлӗнмелле ӗҫсем нулаҫҫё вӑрҫӑра. 
Пирён план питӗ ӑнӑҫлӑ пулчӗ. Ҫаиӑҫу чарӑ- 
ниччен хамӑр начальник те пӗлмен, вӑл хӑй- 
сене пулӑшаканӗ интернационаллӑ рота мар, 
ҫӗнӗрен килнӗ полк, тесе шухӑшланӑ. Вӑрҫӑ 
хирё шӑплансан тин чухласа илнӗ вӑл эпир 
камсем иккенне. Пирён ротӑри ҫынсем ҫётӗк- 
ҫатӑк тумланнине, тӳрленсе ҫитеймен суранӗ- 
семпе утмӑл ҫухрӑм хушши утнине, ывӑннипе 
ура ҫинче аран аран тӑракан пулнине пӗлчӗ те 
вӑл, куҫҫульне шӑлса илсе, мана ыталаса чуп- 
турё...

Тепӗр кунне кӑнтӑрти фронтран килнӗ Пӗр- 
ремӗш утлӑ ҫарӑн виҫҫёмӗш полкӗ Сыроежкине 
пырса ҫитрё. Ҫав кунах каҫпала эпир поляк- 
сенчен Терцы хулине тытса илтёмӗр. Ҫапла 
тасатрӑмар Сыроежки— Терцы районӗсене по­
ляксен бандисенчен. Правительствӑпа парти

ҫав ҫапӑҫу паттӑрёсене орденсем парса парне 
лерӗ, Вӑл шутра эпё те пултӑм.

— Батальон командире халӗ пурӑнать-и?— 
ыйтрӗ Чирков капитанран, тепӗр калав итлеме 
ёмӗтленсе.

— Тин ҫеҫ асӑннӑ ҫапӑҫусем пӗтсен ӑна 
Врангель фронтне куҫарчӗҫ. Кайран эпӗ унӑн 
ятне Перекопа илнӗ чух ҫапӑҫса вилнӗ паттӑр- 
сен ячёсемпе пӗрле куртӑм, вӑл пагтӑрсен 
списки хаҫатсем ҫинче пичетленсе тухнӑччӗ,— 
терё те вӑл, татах шӑпланчӗ.

Эпир иккӗмёш рота вырнаҫнӑ ҫёре ҫитрёмӗр. 
Унта капитана штаб начальникӗпе рота коман­
дире кӗтсе тӑраҫҫё.

— Вӑхӑт ҫитет, капитан юлташ!—терӗ нач- 
штаб.

— Сигнал парӑр,—приказ пачӗ комбат, сехет 
ҫине пӑхса.

Каҫхи тёттёме хӗрлӗ ракета ҫиҫӗм пек ҫиҫсе 
ҫурчё. Ҫав самантрах Пешки ялӗ енче тупӑ 
кӗмсӗртетме тытӑнчё, Сыроежки леш енчи ти- 
мёр кӗпер патӑнче темиҫе метр ҫӳллӗш ҫулӑм 
йӑлкӑшса хӑпарчӗ те вӗҫё-хӗррисёр хӗм сир- 
пӗнме пуҫларё.

— Тимӗр кёпере „сирпӗтсе яч ӗҫ“, „кӑвакки- 
сен“ чакмалли ҫулӗ татӑлчё,—терӗ капитан, 
бинокльпе пӑхса.

Вӑрмантан танксем сывлӑша чётретсе тухрӗҫ 
те станцӑ еннелле вӗҫтерчӗҫ. Вӗсем хыҫҫӑн— 
пёрин хыҫҫӑн тепри—виҫё рота атакӑна кай-

рӗҫ. Хура пӗлӗтре куҫакан мӑшӑр ҫӑлтӑрсем 
сиксе тухрёҫ.

— Штурмӑлӑ авиаци!—пӑшӑлтатрӗ Чирков.
Тӗттӗм ҫёр мотор шавӗпе тупӑсем кӗмсӗр- 

тетнё сасӑпа тулчё.
„Ҫапӑҫу" пуҫланчё. Пирӗн уйрӑм батальон 

станцӑна кӗрсе „кӑваккисен1* тин ҫеҫ ӑшӑ 
ыйӑхран вӑраннӑ салтакӗсене плена ҫавӑрса ил- 
чёҫ. Икӗ сехет хушшинче эпир якӑваккисене“ 
ҫӗмӗрсе тӑкрӑмӑр.

ЛЕЙТЕНАНТ ЫВӐЛӖ

Вӗр-ҫӗнӗ тумтир тӑхӑннӑ лейтенант вагон 
чӳречи умне пырса тӑчӗ. Ун куҫӗ умёнчен 
телеграф юписем, тин ҫеҫ ҫума чарӑннӑ шал- 
кӑм ҫумӑрпа йӗпеннё ват юмансем, чугун ҫул 
хёррипе купаласа хунӑ шпалсемпе кивё рельсӑ- 
сем вӗлтлетсе иртме пуҫларӗҫ. Вӑл пёр самант 
ним шухӑшламасӑр пӑхса пычё. Унтан, ҫул ку- 
кӑрне ҫитсен, инҫетре ҫуллё мӑръеллё савӑт- 
сем курӑнсан, хӑй тӑван ҫӗршыв патне ҫывхар- 
нине сисрё. Вара вӑл тӑруках икӗ ҫул каялла 
пулса иртнё ӗҫсене аса илчӗ...

Янкӑр уяр кун. Кӳршё хӗрё Ленӑпа вёсем 
икӗ хутлӑ ҫуртран тухрёҫ. Инҫех каймалла мар 
вёсен, хӑйсен ялне ҫеҫ ҫитмелле. Ялё курӑнсах 
ларать. Вёсен иккӗшён те ҫулсерен ҫёклесе 
ҫӳренипе ҫуркаланнӑ портфелӗсенче вӑтам 
шкултан питё аван вёренсе тухнине кӑтартакан 
ӗнентерӳсем пур. Ҫав ёнентерӳсене вёсем паян 
кӑна шкултан илсе тухнӑ. Темиҫе хут та ёнтё 
вуланӑ вӗсене, ҫавах та чунӗ чӑтмарё вёсен,

2- М. Кибек. Тӑван ҫӗрш ы вш ӑн. 17



ула-чӑла чечексемпе эрешленнё ҫеремлӗ вар 
тӗлне ҫитсен, симӗс курӑк ҫине юнашар ларчӗҫ 
те вёсем, ҫав ӗнентерӳсене тата тепӗр хут 
вуласа тухрӗҫ.

— Виктор, медицина институтне вӗренме 
илме ыйту ыран яратпӑр-и?—терӗ Лена.

— Малашне ӑҫта вёренесси пирки манӑн 
шухӑш улшӑнчё. Врач пулас ӗмӗте пӑрахрӑм 
эпӗ. Халӗ артиллери училищине каяс тетӗп. 
Хамӑр шкул директоре те  ҫар училищине кай­
ма канаш пачӗ.

Ленӑн савӑнӑҫлӑ сӑн-пичӗ хуллен тӗксӗмлен- 
чё. Вӑл юлташён куҫӗнчен пёр самант шухӑш- 
лӑн пӑхрӗ те, ун кӑмӑлне хуҫас мар тесе, мал- 
танхи пекех кулма тӑрӑшрё.

— Эпир яланах пӗрле вӗренме шухӑшланӑч- 
чӗ, мӗншӗн халё манран уйрӑласшӑн эсё?—хӑю- 
сӑррӑн ыйтрӗ хёр.

— Пӗр эрне каярах ман ёмӗт ҫаплаччӗ... 
Юлашки кунсенче ун пирки нумай шухӑшла- 
рӑм эпё. Ман сывлӑх ҫирёп, эпӗ шкулта чи ла- 
йӑх физкультурниксенчен пёри. Ҫавӑн пек ҫам- 
рӑксен сыхлӑх ёҫне тӗреклетесшён хастарлӑн 
кӗрешмелле. Эпё хёрлё командир пулма шухӑш- 
ларӑм.

Лена яланах Викторпа пёрле вӗренме, ӗҫле- 
ме шухӑшланӑ пулин те, юлташё хӑй валли 
„ӑшӑ вырӑн“ шыраса мар, ҫёршыва, тӑван ха- 
лӑха вӑй ҫитнё таран усӑ пама ӗмётленнине 
шута илсе, унпа урлӑ _сӑмахсӑрах[_килӗшрӗ,

Кӗркунне вӑл ӑна Киев хулинчи артиллери 
училищине вӗренме ӑсатрӗ. Ҫывӑхри разъезда 
ҫитиччен колхозри чи лайӑх лашапа ӑсатрӗ вӑл 
ӑна. Вӑл лашана тиха чухне Виктор хӑй пӑхат- 
чӗ. Ялтӑркка хура пулнӑран ятне те унне „Ҫӗ- 
л е н “ тесе хунӑччӗ. Вӗсем разъезда ҫитичченех 
тепёр икӗ ҫултан тата тёлпуласси ҫинчен, пӗр- 
пёрин патне ҫыру ҫырса тӑрасси ҫинчен калаҫ- 
са пынӑччӗ. Лена ун чух та, юлташӗн савӑнӑҫ- 
лӑ кӑмӑлне хуҫас мар тесе, ҫул тӑршшёпех шӳт 
тукаласа, ҫӑмӑллӑн калаҫса пынӑччӗ. Ҫапах та, 
тусё вагон чӳречинчен юлашки хут алтутрипе 
сулсан, унӑн куҫё тӗксӗмленсе килчӗ...

Лейтенант, чӳрече умӗнчен пӑрӑнса, чемода- 
нӗсене ҫӗре илсе лартрё. Пёр купере пыракан 
учительсемпе ик-виҫё сӑмах хушса илчӗ. Вара 
татах Лена ҫинчен шухӑшлама пуҫларӗ.

Киева ҫитсенех ҫыру янӑччӗ вӑл ун патне. 
Пилӗк уйӑх хушши умлӑ-хыҫлӑн ҫырса тӑнӑч- 
чӗ. Ҫуркунне енне Лена темле хуйӑх пуласси- 
не систерме пуҫларӗ. Виктор унӑн сисӗмлӗхён- 
чен кулса ҫыру янӑччё, Вара Ленӑран вӑл урӑх 
пӗр ҫыру та илеймерӗ. Малтан пӑшӑрханчӗ ун- 
шӑн, анчах хулари самантсерен улшӑнакан пур- 
нӑҫпа ҫёнёрен паллашнӑ ҫынсем инҫетри тус 
ҫинчен часах мантарчёҫ.

Сарӑ хёвел, кунсерен ҫӳле хӑпарса пырса, 
Украина тулӑх ҫӗршывне хӗл тыткӑнӗнчен хӑ- 
тарчӗ. Училище лагере кайма хатёрлене пуҫла- 
рӗ. Ҫак вӑхӑтра Виктор мучёшсен хӗрёнчен

ҫыру илчӗ. Унта Лена ывӑл ача ҫуратни ҫин- 
чен тата ӑна Виктор ҫумне ҫыртарни ҫинчен 
пёлтернё. Мучӗшёсен хёрӗ, Виктор вӗренме 
кайсанах, ялти учитель Петр Тарасов Ленӑпа 
ҫӳрени ҫинчен ҫырса пӗлтернӗччӗ. Ҫырӑва яра- 
кан хӗр элек сарма юратнине пӗлнӗ пулин те, 
Виктор, ҫав сӑмахсене ӗненсе, Лена ачин ашшӗ 
х ё й  мар пуль тесе шухӑшларё.

„Кӑҫал кёркунне, отпуска кайсан, ку ёҫе тё- 
рёслеме пулӗ-ха“, тесе, вӑл хӑйне ача ашшӗ 
тунӑшӑн хирӗҫсе ялсоветне ҫыру таврашё яма- 
рё. Анчах каникула янӑ вӑхӑтра, вар тифӗпе 
чирленӗ пирки, унӑн киле таврӑнмалла пулма- 
рӗ. „Ёҫе училищӑран тухсан татӑп“, тесе ҫеҫ 
лӑплантарчӗ вӑл хӑйне хӑй.

Халё ҫавӑн пирки яла тавӑрӑнать.
Паровоз уҫҫӑн шӑхӑртрӗ. Чӳречерен йывӑҫ 

ҫуртсем курӑнчӗҫ. Курортниксемпе сывпуллаш- 
са, тин ҫеҫ чарӑннӑ вагон ӑшӗнчен чемоданӗ- 
сене ҫӗклесе тухрӗ лейтенант.

* **
Колхозниксем ҫуйхашса, кулӑшла халапсем 

каласа, айванрах юлташӗсенчен тӑрӑхласа кӗл- 
тесем ҫыхаҫҫё. Кӗреплепе тармакланса пыракан 
жнейка ҫинче вёсен бригадирё Лена Порфирь- 
евна ларса пырать. Вӑл яланах пӗрле ҫӳрекен 
ҫамрӑк юлташёсем патӗнчен иртнӗ чух ик-виҫӗ 
сӑмах кӑшкӑрса калать те, лешсем, хӑйсен уча- 
стокӗ пуҫӗнче вӗлкёшсе ларакан виҫӗ бригада

хушшинче куҫса ҫӳрекен хёрлё ялав ҫине кӑ- 
тартса, савӑнӑҫлӑн кулаҫҫё.

Жнейка ҫул хӗррине ҫитнӗ чухне лашасене 
ял енчен чупса килнӗ аелӑ конюхӑн кёҫён ывӑ- 
лё Шӑнкӑрчӑ чарчӗ.

— Лена, сана Бакланов халех правленине на- 
рядсене епле тултарнине кӑтартакан сводка 
илсе пыма хушрӗ,—терё вӑл.

Лена жнейкӑпа ӗҫлеме уйӑрнӑ Варламова чён- 
се илсе тырӑ вырма хушрӗ. Хӑй звеньевойсене 
каҫчен мӗн тумаллине каларё те, агитаципе 
санитари повозки ҫинчен портфельне илсе, ял 
еннелле утрӗ.

— Мён тума чёнтӗр, Бакланов юлташ?— ыйт- 
рӗ вӑл колхоз правленине кӗрсенех.

Сётел хушшинче телеграмма вуласа ларакан 
председатель бригадир ҫине пӑхрё. Вара, те 
савӑнса, те тӑрӑхласа, сассӑр кулчӗ.

— Чи малтанах плана епле тултарни ҫинчен 
сйедени памалла. Райзо малтанхи эрнере мӗнле 
вырнине ыйтать. Унтан санӑн халех разъезда 
тухса каяс пулать. Паян пирён пата хаклӑ хӑна 
килет. Поезд тата тепӗр сехетрен ҫитет, хытӑ- 
рах чуптарсан вӑхӑтрах ҫитӗн. Акӑ, конюх ла- 
ша кӳлсе килчё.

— Кам килет? Тата мёншён лава бригадира 
яратӑн?

Бакланов татах чее куҫӗсемпе хёр ҫине пӑхса 
кулчё.

— Пурне те пӗлсен час ватӑлать, теҫҫё. Кам

килнине ҫитсен курӑн. Киле кӗрсе тумланса 
тух. Кирек кама та аван тумланнӑ хӗрпе та­
рантас ҫинче юнашар ларса пыма авантарах, 
ну, вӗҫтер, —терӗ вӑл.

Бакланов ҫапла хӑтланни ҫилентерчӗ Ленӑна. 
Ҫапах та вӑл, хӑйёнчен аслӑ ҫын хушнӑ ӗҫе 
тума кирлине сиссе, хирёҫсе тӑмарӗ. Вӑл ҫёнӗ 
тӑрантас ҫине тухса ларчӗ, ҫӑмӑллӑн ҫӳренё 
чух ҫеҫ кӳлме уйӑрнӑ „Ҫӗлен" ятлӑ хура ла- 
шана туртса ҫавӑрчӗ те, ҫул майлӑ киле кёрсе, 
хӑпӑл-хапӑл тумтир улӑштарса тӑхӑнса, разъезд 
еннелле юрттарчӗ.

Кӑнтӑрла иртсен ҫеҫ ҫумӑр ҫунӑ пирки ҫул 
ҫинче тусан ҫук. „Ҫёлен" сӗлӗ пусси хушшипе 
пуҫне ывӑтса ӳсӗмлӗн чупать. Ял„тан виҫӗ ҫух- 
рӑм кайсанах вӑрман пуҫланать. Йывӑҫсен сул- 
хӑнне кӗрсен Лена лашана тата хытӑрах хӑва- 
лама тытӑнчӗ.

„Кама илме ячӗҫ-ши? — шухӑшлать вӑл.— 
Ҫуркунне ҫул майлӑ „Союзутиль“ сотрудникне 
лартса кайнӑччё. Хулара пурӑнакан каччӑ тӳ- 
рех хӑйӗн пӗлӗвӗпе мухтанма тытӑнчӗ. Ун шу- 
хӑшӗпе, ялта пурӑнакан хӗрсем хӑй пек „куль- 
турӑллӑ" ҫынна ҫеҫ кётсе пурӑнаҫҫӗ пулас. Вӑр- 
мана кӗрсенех хӑй мӗнле шухӑшпа ман ҫумра 
ларса пынине пӗлтерчӗ. Вара ирӗксӗр урапа 
ҫинчен антарса хӑвартӑм. Колхозница нихӑҫан 
та хӑйёнчен мӑшкӑлаттарас ҫуккине пёлтёр, 
терӗм. Паян килекен „хаклӑ хӑна“ та хӑйне хӑй 
ҫав „утиль" каччи пек тытма пуҫласан, пирён

яла ан та пырса кётёр, вӑрманах антарса хӑва- 
ратӑп".

— Ну, аӗта! Юрт уҫӑмлӑрах!—тесе тилхепе 
вӗҫӗпе тивертрё лашана Лена.

Ҫаптарасса кётме вёренмен лаша, ёрёхнё пек, 
сиккипе чупма пуҫларӗ. Анчах шухӑша кайнӑ 
хӗр ӑна асӑрхамарё.

Кайсан-кайсан лаша пуҫне пӑрса каялла пӑх- 
рё. Тӑрантас ҫинче ларакан хӗр хӑйне тек хӑ- 
валаманнине курса, вӑл татах малтанхи пек 
чупма пуҫларӗ.

„Ҫапла ҫав... Виктор мана хисеплесе, юратса 
пурӑнасси ҫинчен каларӗ. Анчах ҫур ҫул ирт- 
сенех ҫыру ҫырма пӑрахрё. Хулари хёрсем ман- 
ран аванрах пек туйӑнчёҫ пулё. Вёсем^ илёрт- 
нипе ҫеҫ мана пӑрахрӗ ёнтӗ“,— терӗ вӑл, тем- 
шён Виктор ҫинчен аса илсе.

Сасартӑк ҫывӑхрах паровоз сасси илтёнчӗ. 
Вара тин разъезда ҫитнине туйса илчӗ Лена. 
Вӑл лашине кирпёч ҫурт патӗнчи юпа ҫумне 
кӑкарчӗ те чугунҫул хӗрринчех ӳсекен пысӑк 
чӑрӑш ҫумне пырса тӑчё.

Хӗрлӗ ҫуртран разъезд начальнике поезда 
кётсе илме тухрӗ. Стрелки патне симёс ялав 
тытнӑ стрелочник пырса тӑчё. Кёҫех шултӑра 
йывӑҫсем хушшинчен симёс вагонсем кӑкарнӑ 
поезд чашлатса тухрё. Поезд чул ҫурт умӗнче 
икё минутлӑха чарӑнчё. Пассажирсем чӳрече- 
сенчен кӑна пӑхкаларёҫ.

Пиллёкмёш вагон ҫинчен ҫеҫ кӑвак нлащ 
тӑхӑннӑ ҫын икӗ чемодан йӑтса анчӗ.

Поезд ҫинчен аннӑ ҫын тавралла пӑхкаларӗ, 
анчах йывӑҫ тӗлёнче тӑракан Ленӑна курмарӗ. 
Вара тӑрантас кӳлнӗ лаша патне вӑйлӑ ҫын 
уттипе ҫӑмӑллӑн утрё. Лена унӑн ҫухависем 
ҫинче ылттӑн хӑю тытнӑ петлицӑсем пуррине 
курчё. Вӗсем ҫинче хӗреслесе хунӑ тупӑ кӗп- 
ҫисем, икшер хӗрлӗ кубик. Лена малтанах 
плащлӑ ҫын лейтенант-артиллерист иккенне, 
унтан вара хӑй кам иккенне те палласа илчё. 
Палласа илчӗ те, кӑшт ҫеҫ кӑшкӑрса ямарё.

Лейтенант чемоданӗсене тӑрантас патне ларт- 
рӗ. Унтан хӑй ҫине ӗненӳсӗр пӑхакан лашан 
лапчӑтнӑ хӑлхи айккине пӳрнисемпе хыҫрӗ, 
мӑйӗнчен, ӑмринчен аллипе шӑлчӗ.

— Ну, мӗнле пурӑнатӑн, „Ҫёлен“ тусӑм? Ха- 
мӑр колхозран мана хирӗҫ чи малтан эсё тухас 
терӗн-и?— калаҫма пуҫларё вӑл лашапа. Лаша, 
ӗлёк хӑйне час-часах тыткаланӑ ҫынӑн сассиве 
палланӑ пекех, пуҫне ун хулпуҫҫийӗ ҫине хӑ- 
партса хучӗ.

— Анчах кам илсе килчӗ сана кунта?— терӗ 
лейтенант, татах тавралла пӑхкаласа.

— Эпё, Виктор!— терё те Лена хӑвӑрт утса 
ун патне пычё.

Вёсем пёр кана ним чӗнмесӗр пёр-пӗрин ди­
не пӑхса тӑчёҫ.

„Эпӗ килессине пӗлсенех кунта тухса килнӗ. 
Тӳрех алла ҫавӑрса илес, тет пулё“,—шухӑшла-

рё Виктор. Ҫавӑнпа ун питёнчен савӑнӑҫлӑ ку- 
лӑ ҫухалчё, сӑнӗ тӑвӑл умӗнхи ҫанталӑк пек 
тӗксӗмленчӗ.

Ун пуҫӗнчи шухӑша Лена та часах тазҫӑрса 
илчӗ. Вара хёр чёри темскер хушшине хёсӗн- 
нӗ пек пулчӗ.

— Сывӑ пурӑнатӑн-и?— такам сассипе кала- 
са ал тытрӗ Виктор.

— Лар, каҫчен киле ҫитес.
Вӗсем иккёшё тӑрантас тӗпне юнашар кӗрсе 

ларчӗҫ. Виктор тилхепине тытса, лашана каялла 
ҫавӑрса вӑрман ҫулӗпе уттарчё. Хӑй аяккалла пӑх- 
са темёнле кӗвё шӑхӑрма тытӑнчё.Лена шывлан- 
нӑ куҫёсене усса, ним чӗнмесӗр ассӑн сывларё.

„Мана яни усӑллӑ пулӗ тесе шутланӑ ӗнтӗ 
Бакланов юлташ, — шухӑшлать Лена. — Чӗнмен 
хӑна темрен те усал, теҫҫӗ. Манӑн та Виктор 
чӗнмесӗрех унпа хирӗҫ пулма юраман ёнтӗ. 
Халё вӑл ирӗксӗр хӑй ҫумне ҫыпӑҫасшӑн теме 
те пултарать“.

яМӗншӗн ҫилентём-ха эпӗ ун ҫине? — пӑшӑл- 
татать В и к то р .— Тен, вӑл ырӑ сунса ҫеҫ мана 
илме килчё пулё. Тен ӗҫ вӑхӑтёнче никам та 
лава кайма килӗшменнине курса, хӑй лаша 
кӳлсе пычё пулё. Ирӗксӗрех качча пырасшӑн 
ёнтӗ ку те н и — май пуҫри фантази кӑна мар-ши? 
Мӗн те пулин унӑн кӑмӑлне уҫмалли сӑмах ка- 
лас пулать.“

„Айван! — тет ӑшри пёр с а с ӑ ,— ытла та ча­
сах мантӑн эсӗ ҫынсене. Этем яланах хӑйне усӑ

паракан ӗҫе тӑвать. Лена та хӑй ҫинчен хӑвӑрт- 
рах аса илтересшӗн разъезда пынӑ“.

— А ну, „Ҫӗлен", кӑтарт-ха колхоз лашисен 
чуппине!— тилхепине турткаласа каларӗ Вик­
тор.

Кил еннелле малтанах туртӑнакан лаша ҫил 
пек вӗҫтерме тапратрӗ.

Яла ҫитиччен те калаҫу ҫыхӑнмарӗ. Уй хӗр- 
ринчи шкулпа танлашсан, Виктор, тилхепине 
Ленӑна тыттарса, тӑрантас ҫинчен анчё.

— Эсӗ чемодансене хамӑр киле кӗртсе хур,— 
терӗ вӑл, шкул еннелле утса.

Алӑк умӗнче вӑл палламан ҫамрӑк хӗрарӑм 
алӑри ачине тап-таса тулли кӑкӑрне ӗмӗртнине 
курса, ун умёнче чарӑнчӗ.

— Петр Тарасчӑ килтеҫук-и?— ыйтрӗ Виктор.
— Эпё унӑн арӑмӗ, Надежда Яковлевна. Вӑл 

кӗҫех килет пулас-ха, кӗтсе ларӑр.
— Кайран килёп-ха. Сывӑ пулӑр, — Виктор 

ятне каламасӑрах урам тӑрӑх утрё.
Ик-виҫӗ ҫул ӗлёкрех ҫамрӑк хӗрарӑмсем ют 

ҫын куҫӗ умёнчех ачана кӑкӑр ӗмёртекен марч- 
чё. Халӗ учитель арӑмӗ хёрелмерӗ те. „Курӑр, 
эпё те ача амӑшё пултӑм1 тенӗ пекех мухтав- 
лӑн тӑчё ман ум ра“, — мӑкӑртатрӗ лейтенант.

Уничене ҫитсен шыв ӑсма аннӑ хёрсемпе 
арӑмсем ӑна сырса илчӗҫ.

— Ах, Виктор-ҫке ку! — терё Кӑшман Хӗве- 
тӗрӗн хӗрӗ Ульки.

—■ Лена тахҫанах кӗтетчӗ сана.

— Ленӑпа ман пек хёрсем хулара та тёксе 
сирёлмеҫҫё пулӗ, — кулса каларё Хурчӑка Ҫта- 
панӗн кӑҫал ҫеҫ киле тавӑрӑннӑ хӗрё Чӗкеҫ.

— Мён эсир, мана хёрсем шыраса ҫеҫ ҫӳрет 
тетёр-им? Этемӗн урӑх ӗҫ те темӗн чухлех,— 
тесе чӗрӗ ункӑ витӗр тухрӗ Виктор.

Аслӑ пӗве патӗнче чарӑнса тӑчё вӑл. Шыв 
хӗррине ҫитичченех тӑсӑлакан йывӑҫ пахчине 
курсан, татах Ленӑна аса илчё. Пайтах ҫывӑр- 
масӑр, вишня тёмисем хушшинче шӑпчӑк юр- 
ланине итлесе ҫӗр каҫнӑ ҫав пахчара. Ыталан- 
са та сахал ҫӳремен йывӑҫсен сулхӑнёнче.

— Вӗсем ҫӗнӗ пӳрт лартнӑ, — терё вӑл, ти- 
мёр витнӗ пысӑк ҫурта курса. — Пиччӗшё, Ар­
кадий, инженер пулнӑ, тетчӗҫ, ялта электро- 
станци тутарать тесе пӗлгернӗччё ман пата.

Виктор уҫнӑ хапхаран килкарти еннелле пӑх- 
рё. Ҫак вӑхӑтра урамалла анчах утма вӗреннё 
ача тайкаланса тухрӗ. Вӑл Виктор умне пырса 
тӑчӗ те ун ҫине тӗлӗнсе пӑхрӗ.

Ачан хура куҫёсемпе кӑтра ҫӳҫӗсене, кулнӑ 
чухне пит ҫӑмартийӗсем ҫине тухакан путӑксе- 
не, хӑлха ҫуначёпе витӗнсе тӑракан турпаллине 
курсан, Виктор телейлён кулса ячӗ.

„Ман пекех, куҫӗсем, сӑн-сӑпачё— пурте 
манӑн. Пӗчӗк чухне эпё те ҫавӑн евӗрлё пулнӑ 
ӗнтӗ. Епле юратать пулас ӑна Лена, — шухӑш- 
ларӗ вӑл, ачан илемлӗ таса тумтирне курса.

— Эсё кам ачи? — ыйтрӗ лейтенант, унумне 
чёркуҫленсе.

— Анне... — терб ача, пахча еннелле тӑсса.
— Анне? Ӑҫта анне? — тулли питҫӑмартинчен 

лӑпкарб ӑна Виктор. — Эсё мён ятлӑ?
— Анне... — тата хытӑрах кӑшкӑрчё ача. Ҫак 

вӑхӑтра пахча алӑкё уҫӑлса хупӑнчб.
— Гриша, Гриша! Ӑҫта эс? — илтёнчӗ арҫын 

сасси килкартинчен.
— Анне-е-е! — тӑсса, хаярланса кӑшкӑрчӗ ача.
— Аҫу пекех матур пулнӑ эсӗ, — терӗ те 

Виктор, ачана ытараймасӑр хулпуҫҫийё ҫине 
йӑтса лартрӗ.

Урама шлепке тӑхӑннӑ шурӑ костюмлӑ ҫам- 
рӑк ҫын тӗрӗллӗ туя тытса тухрб.

— Виктор Гаврилч, эсир-им? — терё вӑл, ача 
ҫӗкленӗ лейтенант патнелле утса.

— Аркадий Порфирч, сывӑ-и?
— Сывах-ха, хӑвӑр мӗнле?
— Эпё те сывах.
— Хӑҫан таврӑнтӑр?
— Тин кӑна килетӗп-ха. Эсир ялта Ильич 

лампӑчки ҫутма хатӗрленетӗр, терӗҫ пулас,
— Кӗркуннеччен электростанцине хода яратпӑр. 

Плотина хатӗр ӗнтӗ. Динамо илме государство 
ҫирӗм пин тенкӗ кивҫен укҫа пачӗ. Ыран кайса 
курӑпӑр-и?

Гриша ашшё картузӗ ҫинчи хӗрлӗ ҫӑлтӑра 
уйӑрса илме хӑтланчё. Анчах ҫӑлтӑр вырӑнтан 
та сикмерӗ.

— Тетте! — терӗ вӑл пурне те ӗнентерес тенӗ 
пек.

28



Викторпа Аркадий кулса ячӗҫ.
— Кёретёр-и пирён пата, калаҫкалӑпӑр.
— Кёрес пулё, Гриша пур-пёрех киле ярас 

ҫук, — терё лейтенант.
** *

Лена Виктор ашшӗсен умӗнче лашине тӑрат- 
сан тин каялла ҫавӑрӑнса пӑхрӗ. Ҫывӑхра лей­
тенант ҫукки пёрре те тёлӗнтермерӗ ӑна. Вӑл 
йывӑр чемодансене килкартишне ҫёклесе кӗрсе, 
хӑмӑт ҫёлесе ларакан старике ывӑлё киле тав- 
рӑнни ҫинчен каласа, лашине конюхсене кайса 
пачӗ.

Колхоз правленийё умӗнче ӑна Бакланов са- 
вӑнӑҫлӑн хирӗҫ пулчё.

Анчах кӳтсе ҫитнӗ хёр, ун ҫине пӑхмасӑр, 
хӑвӑрт утса иртрӗ.

Киле ҫитсен пӳртри арҫын сассисем тӗлӗн- 
терчӗҫ Ленӑна. „Мана курайман ҫынсем Виктор 
ман ҫумран яла кӗнӗ чух анса кайни ҫинчен 
пиччене каласа пама килнӗ пулӗ“, — шутларӗ 
зӑл.

Пӳрте кӗрсен, Гриша Виктор арки ҫинче 
выляса ларнине курсан, вӑл савӑннипе тата кӑ- 
мӑлӗ тулса ҫитнипе кӑшт ҫеҫ йёрсе яраймарё.

— Лена, ӑсса кил-ха ӑвӑс пӑрнӑ сӑра, — те- 
рӗ Аркадий.

Сӑра ёҫнӗ чух арҫынсем Инҫет-Хӗвелтухӑ- 
ҫёнчи событисем ҫинчен калаҫрӗҫ. Лена автан 
пусса яшка пӗҫерчӗ. Каҫхи апата ларас умён

тырӑ вырнӑ ҫӗртен амӑшӗ, Унерпи кинемей, 
таврӑнчӗ. Сётел хушшинче ларнӑ чух ватӑлма 
маннӑ карчӑк бригадӑра ӑмӑрту йӑлана кёрсе 
вырнаҫни ҫинчен, вӑл ёҫре хӑйӗн хёрё мухтав- 
лӑ вырӑн йышӑнни ҫинчен каласа пачӗ.

Апат ҫисе тухсан, Аркадий, плотинӑна тӗрёс- 
леме каятӑп тесе, хӑнаран каҫару ыйтса, пӳрт- 
рен тухрӗ, амӑшӗ ӗне сума кайрё. П ӳртре Вик- 
торпа Лена ҫеҫ юлчёҫ.

Тепёр сехетрен, килти ёҫсене пуҫтарса кӗр- 
сен, Унерпи кинемей юнашар пӳлёмре хӗрӗпе 
Виктор шӑппӑн калаҫнине илтрё.

— Хамӑр ҫёршывра ача ҫуратакан хёрарӑм- 
сене пурте хисепленине пӗлетёп пулин те, хӑш- 
пёрисем хам ҫине тӑрӑхласа пӑхнӑ пек туйӑнатчӗ. 
Эс килессе кётнипе ҫеҫ чӑтса пурӑнтӑм. Ҫар 
училищинче ҫӑмӑлттай пулма мар, ҫемье ыйтӑ- 
вӗ ҫине те ытти общество ёҫё ҫине пӑхнӑ пе- 
кех тарӑнӑн пӑхма вӗрентеҫҫё, — терӗ пичче. 
Вара сана шанма пӗр самантлӑха та пӑрахма- 
рӑм. Паян колхоз председателе, эс килессине 
каламасӑрах, разъезда ярсан, вӑл та мӑшкӑлать 
пулё, терём.

— Эсё вара эп килессине пёлмен-и?
— Пёлмен. Бакланов „хаклӑ хӑна килет“, 

тесе ҫеҫ каларё.
— Бакланова та чёнёпёр туя, — кулса ячё 

Виктор.
Ҫак калаҫӑва илтсен, хӑйӗнчен ыйтмасӑрах 

хёрё туй тума хатёрленнине сиснё Унерпи ки-

немей, юриех пушмакёсемпе кӑштӑртаттарсй, 
шалти пӳлёме кёчӗ. Ҫамрӑксем юнашарах ҫы- 
вӑрма выртнӑ иккен. Кинемей, вёсем ҫине юра- 
тупа тулнӑ куҫӗсемпе савӑнса пӑхрё те, шӑппӑн 
утса, татах тулти пӳлӗме тухса, Гриша ҫывра- 
кан койка патне пырса ларчӗ.

„Ленӑпа Аркадий каланиех чӑн пулчё. Эпӗ 
ёҫ кун пек ӑнӑҫлӑн вёҫленессе шанманччӗ”, — 
тесе куҫӗсене шӑлчӗ.



ХИСЕПЛӖ ВАХТӐРА

Вӑл ӗҫ Бессараби халӑхне Румыни боярӗсен 
пусмӑрӗнчен хӑтариччен пулнӑччё. ПирӗнЫ-лӑ 
застава Днестр шывӗ хёрринчи чикке сых- 
ласа тӑратчӗ. Революциллӗ уяв чух хурал та­
нине эпир Сталинла вахтӑра тӑни, теттӗмёр. 
Пурин те тӑрас килет ҫав чаплӑ вахтӑра. Ан­
чах ун та  чи примерлӑ, социализмлӑ ӑмӑртура 
мала тухнӑ боецсене ҫеҫ яраҫҫӗ.

Ҫав кун эпё телейлё пултӑм. Мана Сталинла 
вахтӑна ямалла турӗҫ. Хурал начальнике сер­
жант Петров смена умён мана чёнсе илчё те, 
эпё устава епле пёлнине тёрёслерё, ман пост 
хӑш вырӑнта пулассине, дозорсем хӑш тёлтен 
иртсе ҫӳренине кӑтартрё.

— Асту, Павлов юлташ!—терё вӑл.—Аслӑ 
уявсенче пирён савӑнӑҫа тёксӗмлетесшӗн халӑх 
тӑшманӗсем ытларах сӑтӑр тума тӑрӑшаҫҫё. 
Застава начальнике сире чи ответлӑ пост шанса 
парать. Сталинла вахтӑна ӑнӑҫлӑ тӑрса ирттерме 
телей сунатӑп!

Ҫак сӑмахсемпе вӑл мана чӑнкӑ ҫыран хёр­
ринчи окопа илсе пырса хӑварчё.

Эпё хӑва тёмисем хушшипе малалла пӑха- 
тӑп. Умра анлӑ шыв юхса выртать. Ҫурхи каҫ 
тӗттёмлене пуҫланӑ. Днестр леш енче, кӑшт 
тӑварахра, хӑмӑш витнӗ ҫуртсем курӑнаҫҫё. 
Вӑл—Бессараби ялӗ. Ял тӗлӗнче Днестр хуҫ- 
ланнӑ чавса пек кукӑрлать. Вара ун шывё, тӳрё 
юхнӑ пирки, эп ларакан ҫырана килсе ҫапӑнать, 
тёрлӗрен ҫӳп-ҫап юхтарса килет.

Эпӗ тавраналла шӑтарас пек пӑхатӑп, тин- 
керсе итлетёп. Хыҫалта, молдаван колхозӗнче 
хёрсем юрлаҫҫӗ. Кассӑн-кассӑн килекен нӳрӗк 
ҫил хӑва тӗмисене чӳхентерет. Ун пек чухне 
пӗлтёрхи хӑрӑк ҫулҫӑсем чӑштӑртатаҫҫӗ: ҫын
утса ҫывхарнӑ пекех туйӑнать. Ҫавӑнпа эпӗ 
тата хытӑрах тинкерсе пӑхма тытӑнатӑп.

Сасартӑк Бессараби ялӗнче кӑшт ҫеҫ палӑ- 
ракан кӑвак ҫутӑ мӑчлатма пуҫларӗ.

„Ку ахаль мар. Темёнле сигнал параҫҫӗ пу- 
лас“, шухӑшларӑм эпё. Вара, хам хыҫран утса 
иртекен нарядри юлташа сигналпа чёнсе илтём 
те ыттисене те хам курни ҫинчен пӗлтерме 
хушрӑм.

— Пуҫланать!—терё юлташ.
Вӑл хырӑмпа шӑвӑнса йывӑҫ тёмисем хуш- 

шине кӗрсе кайрӗ.
Ҫав самантра шывра кёсменсемпе шӑмпӑртат- 

тарни илтёнчё. Тинкерсе пӑхрӑм. Ман патран пӗр 
икҫӗр-виҫҫёр утӑмра, тӑварахра, кимӗ ҫывхарса

Килни курӑнчӗ. Кӗҫех вӑл ҫыран хёрне ҫитсе 
ӑшӑх вырӑна ларчӗ. Ҫав самантрах хӑйӑр ҫине 
темиҫе ҫын сиксе тухрӗҫ те хӑва тӗмисем пат- 
нелле чупрёҫ.

— Стой!—илтӗнчӗ нарядра тӑракан Егоров 
сасси.

Тёттӗмре, ҫиҫём ҫиҫнӗ пек, темиҫе хутчен 
вут хыпса илчӗ. Унтан пӑшал сассисем илтӗне- 
илтёне шӑпланчӗҫ.

„Тӑшмансем нумайӑн. Егоров ҫывӑхӗнче пурё 
те иккӗн ҫеҫ, заставӑран пулӑшу киличчен чарса 
тӑма пултарӗҫ-ши вӗсене?* шухӑшлатӑп эпӗ. 
Ман вӗсене пулӑшма каяс килет, анчах на- 
рядран кайма юрамасть.

Тӑшмансем автоматлӑ пӑшалсенчен татти- 
сыпписӗр переҫҫё. Ман юлташсем лайӑх тёл- 
лесе переҫҫӗ пулас, вёсен пӑшалӗсем сайра- 
хутран ҫеҫ сасӑ кӑлараҫҫӗ.

Чикӗ урлӑ каҫма тӑрӑшакан тӑшмансем питӗ 
чее. Юлашки вӑхӑтра вӗсем пӗр-пёр шпиона 
чикӗ урлӑ каҫарас пулсан, юриех тепӗр вы- 
рӑнти пограничниксем ҫине тапӑнаҫҫӗ. Ҫапӑҫу 
пынӑ вӑхӑтра пограничниксем пёр вырӑна пу- 
хӑнсан, хайхи шпион тепӗр вырӑнтан систер- 
месӗр каҫса каять. Ҫакна аса илнипе эпё хам 
умри ҫырана тата аванрах сӑнама тытӑнатӑп. 
Шыв, малтанхи пекех, тӳлеккӗн юхать. Ним 
сас-чӳ та ҫук. Тура ҫеҫ виҫӗ хутчен граната 
ҫурӑлни илтӗнчё. Егорова хӗссе ҫитереҫҫӗ 
пулас. Тахӑшӗ тискеррӗн ҫухӑрса ячӗ.

Д н а  пулӑшма каяс мар-ши?“— ыйтатӑп хамран 
хам.

Унччен те пулмарё, шыв ҫийӗнче тем лехура 
мӗлке курӑнчӗ. Вӑл ман паталлах ишсе килет.

яМён ку? Кимё мар, ҫын евёрлё те мар... 
Мён ку?“

Ҫак шухӑшпа окопран шӑвӑнса тухатӑп та, 
чӑнкӑ ҫыранган шыв хӗрне анса пысӑк чул 
тӗлне пытанса выртатӑп. Хура мӗлке ҫывхарсах 
килет. Кӗҫех вӑл темӗскертен ҫакланса шыв 
хӗрринчен вунӑ утӑмра чарӑнчё.

— Каска;— терӗмэпӗ, хура мӗлкене палласа.— 
Ҫёрсе ӳкнӗ хӑрӑк чӑрӑш каски. Леш енчи вӑр- 
мантан шыв юхтарса илсе килнӗ пулас ӑна.

Анчах та эп пурпӗрех, каскаран этем пуласса 
кӗтнӗ пек, ун ҫине тимлӗн пӑхса тӑтӑм. Тӑрук 
шыв пӑкӑртатма пуҫларё. Кӗҫех ҫаврака хум- 
сем саланма тапратрёҫ. Тепӗр самантран каска 
ҫумёнче этем пуҫӗ курӑнса кайрё.

— Аллусене ҫӳлелле!— сиввӗн кӑшкӑртӑм эпӗ, 
винтовкӑпа тӗллесе.

Сӑран тумтир тӑхӑннӑ ҫын каскаран тытнӑ 
аллисене ҫӳлелле ҫёклерё те пӑкӑртаттарса 
шыва путрё.

„Вӑл йывӑр тумтир- туртнипе путса вилме 
пултарать", шухӑшларӑм эпӗ. Унтан ӑшра ут- 
мӑла ҫитиччен шутларӑм. Укччен те пулмарё, 
пӗр ҫирӗм-вӑтӑр утӑм анатарахра хайхи ҫын 
тепӗр хут курӑнса кайрё, вӑл шывран сиксе

тухрё те, тахҫанах пӑрахса кайнӑ пулӑҫӑ пӳрчӗ 
патнелле чупма пуҫларё.

— Стой! Пурпӗрех тытатӑп!—тесе, ун хыҫҫӑн 
чупрӑм. Вӑл, каялла ҫавӑрӑнса, сылтӑм аллине 
пичё патне илсе пычё. Ҫав самантрах ман 
хӑлха патӗнчен чул ҫумне ҫапӑннӑ рикошет: 
ланнӑ пуля пӑван пек нӑрласа иртсе кайрӗ. 
И рёксёрех чулсем хушшине пытанма лекрё.

„Пурпӗрех чёррӗн тытатӑп", тесе эпӗ хайхи 
пӳрт патнелле чулсем хӳттипе хырӑмпа шума 
пуҫларӑм. Тӑшман пӳрт хыҫне пытанчӗ. Кёҫех 
кӗтесрен ман паталла маузертан пеме тытӑнчӗ. 
Ҫапах та ик-виҫӗ минутран пӳрт патне ҫитрём- 
ҫитрёмех. Вара, шӑши хыҫҫӑн чупакан кушак 
пек хыҫран сассӑр чупса ҫитсе, ӑна мӗнпур 
вӑйран хӑлха-чиккинчен янлаттарса ятӑм. Ун пуҫӗ 
стена ҫумне ҫапӑнчӗ, аллинчи маузерё тухса 
ӳкрӗ. Унтан хӑй персе анчё. Э л ӗунӑн  маузерне 
илтём те сӑран тумтир тӑхӑннӑ ҫынна тӑн килсе 
кӗрессе кӗтме пуҫларӑм.

Тёнче тӗлӗнмелле шӑпланчӗ. Тура пӑшал сас- 
сисем илтӗнми пулчӗҫ. Кӑнтӑр енчен хӑпарнӑ 
пёлётсем ҫӑлтӑрсене хупларӗҫ. Ҫил те шӑплан- 
чӗ. Днестр шывӗ, хуралнӑҫемён хуралса пыр­
са, каҫхи тёттӗмпе хутӑшса кайса, курӑнми пул- 
чӗ. Бессараби ялӗнчи юлашки хӑйҫути те сӳнчё.

Хыҫалта караш авӑтни илтёнчё. Ку хурал 
начальнике ҫывхарнине пӗлтерекен сасӑ. Чӑнах 
та, ик-виҫӗ минутран мана шӑппӑн чёнчӗҫ. Эпё 
сас патӑм.

— Ну, мёнле?—ыйтрё сержант Петров.
— Выртать, — терӗм эпё, сӑран тумтирлё 

ҫын ҫине кӑтартса,—тура мёнле?
— Тӑшман енчен вилнисем пиллёк, аманни- 

сем—иккӗ. Виҫҫӗшё чёррӗнех парӑнчёҫ. Пирён 
енчен Земцовпа Захаров йывӑр аманнӑ,—терё 
сержант. Унтан вӑл каялла ҫавӑрӑнчё.—Сани­
тарный инструктор, килсе пӑх-ха ҫак ҫынна!

Шыв хӗррипе саниструктор чупса анчё. Вал, 
чӗркуҫленсе ларса, выртакан ҫын аллине тытса 
юн тымарё тапнине тёрёслерё.

— Тапать. Аҫтан аманнӑ?—ыйтрӗ вӑл.
— Суранланман. Хӑлха чикки панипе ҫеҫ 

тӑнне ҫухатнӑ,—терӗм эпё...
Ирччен застава начальнике Абрамов капитан 

тыткӑна лекнӗ тӑшмансене штаба ӑсатма хушрӗ. 
Вӗсем хёвеланӑҫӗнчи пӗр патшалӑх развед- 
кинче ёҫлекен агентсем пулнӑ мӗн. Эп тытнийё, 
вёсенчен асли, пирён ҫёршыва сӑтӑр тума ки- 
лесшён пулнӑ. Тӑшмансемпе хастарлӑн кӗреш- 
нӗшён Земцовпа Захарова Хӗрлё Ялав орденӗ 
пачёҫ. Егоровпа мана нарком ята ҫырнӑ кӗмӗл 
сехет парса парнелерӗ.

САНИНСТРУКТОР

Кӗмӗл пек ҫуталса выртать Ладога кӳлли. 
Унӑн кӑкӑрӗ тӑрӑх шурӑ финсен банди йӗлтӗр 
йӗрӗсем, ҫёнё йӗрсем тӑсса хӑварнӑ. Вӗсем 
Хёрлӗ Ҫара тылран тапӑнма шут тытнӑ пулнӑ 
та, халь чакса пыраҫҫё—тараҫҫё. Хуса ҫитмел- 
ле вӗсене, ҫёмӗрсе тӑкмалла.

Иккёмӗш кун йӗр йёрлет ӗнтӗ вӗсем хыҫҫӑн 
хӗрлӗ отряд. Боецсем пурте шурӑ халатсем 
тӑхӑннӑ, хулсем урлӑ автомат-пӑшалсем, пиҫих- 
хисем ҫумне гранатӑсем ҫакнӑ.

Виҫӗ пая уйрӑлса малалла васкать отряд. 
Малта—ҫамрӑк комиссар ҫул уҫса пырать. О т­
ряд хыҫёнче~~патронсемпе гранатӑсем тиенӗ 
ҫунасем. Вӗсене туратлӑ мӑйракисене каҫӑртса 
чупакан пӑлансем туртса пыраҫҫё. Чи кайри 
ҫуна ҫине куҫса ҫӳрекен хирти лазарет выр- 
наҫнӑ. Лазарет начальнике санинструктор Ида 
Ш муленсон пӑлана патакпа васкатать.

Ида—агат пек йӑлтӑрти хура куҫлӑ, ҫавӑн 
пекех йӑм-хура кӑтра ҫӳҫлӗ, хытанкарах хёр.

Гродно патӗнчи хӗрӳллӗ ҫапӑҫура унӑн аш- 
шӗ, майор Шмуленсон, паттӑр вилӗмпе пуҫне 
хунине пӗлсенех, вӑл нарком патне Ҫара илме 
ыйтса ҫыру янӑ. Ун чухне вӑл медицина ин- 
ститучӗн иккӗмёш курсёнче вӗреннё пулнӑ. 
Акӑ, виҫӗ уйӑх ӗнтӗ вӑл, пӗр шикленмесӗр, 
хаяр ҫапӑҫура аманнӑ красноармеецсене вӑхӑтра 
пулӑшу парса, вилёмрен те, асапран та хӑта- 
рать.

Ротӑра пурте хисеплеҫҫё Идӑна. Чипер хёр 
вӑл. Ӑшӑ кӑмӑллӑ. Яланах савӑнӑҫлӑ. Чылай 
боецсем куҫ хываҫҫӗ ун ҫине. Чӑнласах юрат- 
малли хёр вӑл, лайӑх юлташ пулмалла хӗр. 
Пуринчен ытла отряд начальнике лейтенант 
Муравьев кӑмӑллать пулас ӑна. Яланах ӑшшӑн 
пӑхать ун ҫине. Идӑна курсанах, куҫӗсем ял- 
кӑшса илеҫҫё унӑн, сасси чётренсе илет.

Васкатать Ида пӑланӗсене.
— Ида!—илтёнет ӑна сасартӑк ӑшӑ та ҫирӗп 

сасӑ.
Ида ҫаврӑнса пӑхать. Ун ҫумӗнчен лейтенант 

Муравьев иртсе пырать. Идӑн пичёсем хӗрелеҫ- 
ҫё. Чӗри хӑвӑрт-хӑвӑрт тапма пуҫлать. Вӑл та 
кӑмӑллать пулас ҫав харсӑр лейтенанта. Анчах 
вӗсем хӑйсен кӑмӑлёсене пёр-пёрне пӗлтерме 
хӑяймаҫҫё. Яланах вара, тӗлпулсан мён тусан, 
юратуран тем тери инҫетре тӑракан япаласем 
ҫинчен кӑна калаҫаҫҫӑ вӗсем. Куҫӗсемпе кӑна 
пӗр-пёрне ачашласа пӑхаҫҫё.

— М уравьев юлташ! Финсене хуса ҫитсен,

эпё те винтовкӑпа атакӑна кёрес тетӗп, — ҫи- 
ӗрппӗн татса калать Ида.

— Ерҫӳ пулсан!—йӑл-л кулса илсе, ӑшшӑн 
тавӑрать ӑна командир.

Йёлтӗрҫӗсен колонии ытлашши тӑсӑлать. Му­
равьев взвод командирёсене боецсене пӗр ҫёрел- 
ле пуҫтарма хушать. Хӑй ҫуна ҫинче ларакан 
хӗре аллипе сулса хӑварать т е .м а л т а  пыракан 
юлташӗсем патне вӗҫтерет. Ида ӑна ҫав тери 
ӑшшӑн пӑхса ӑсатать.

Малалла васкать отряд. Ҫил пек вӑшкӑнаҫҫӗ 
йӗлтӗрҫӗсем. Вӑшкӑнмасӑр,—чылайӑшӗсем ҫур 
ӗмӗрне йӗлтӗр ҫинче ирттернӗ пулать те! Авӑ, 
комиссарпа юнашар пыракан Наумов, Хӗрлӗ 
Ҫара киличчен Уссури шывӗ хӗрринчи тайгара 
виҫӗ ҫул хушшинче пӗр-пӗччен вуникё тигр 
тытнӑ. Ыттисем те, е Ҫӗпёр тайгинче, е Карели 
вӑрманӗнче ҫуралса ӳснё каччӑсем. М аттур 
каччӑсем!

Хёвел анса ларас умён, хӗрлё паттӑрсем кӳ- 
лё хӗрринчи чӑтлӑх вӑрман патне ҫывхарчёҫ.

Тӳпере тӑшман ҫине бомбӑсем тӑкса хӑварнӑ 
эскадрилья каялла таврӑнки курӑнать.

Каҫхи канӑва чарӑнма вӑхӑт ҫитет. Анчах 
тӑшман хӑварнӑ йӗрсем ытла та  ҫёнё-ҫке-ха,— 
чарӑнса тӑма юрамасть, халех хуса ҫитсе лап- 
чӑтса тӑкмалла вӗсене. Ҫавӑнпа никам та кану 
ҫинчен шухӑшламасть.

Ҫак вӑхӑтра Муравьева разведка взвочён 
командире янӑ д онесение 'килсе пачӗҫ. Вӑл ӑна

хӑвӑрт вуласа тухрӗ те, отряда лапсӑркка чӑ- 
рӑш айне пуҫтарчӗ.

— Хатӗрленӗр, юлташсем! Шурӑ банда, ура- 
ран ӳкес пек ывӑннӑ пирки, кунтан пӗр кило- 
метрта чарӑнсӑ тӑнӑ. Северов юлташ! Акӑ, пӑх 
картӑ ҫине: шурӑ финсем ҫак тӗмеске ҫине 
вырнаҫнӑ. Эсӗ хӑвӑн взводупа вӗсем ҫине сыл- 
тӑм енчен тапӑнатӑн. Оулайнен юлташ, эсӗ су- 
лахай енчен ҫунтаратӑн. Эпё хам Николаев 
взвочёпе пёрле тӳрӗ касса кӗретӗп. Ман за­
меститель— пӗрремёш взвод командире Севе­
ров юлташ, атакӑна хӗрлӗ ракетӑсем ҫиҫме 
пуҫласан кайӑр. Ыйтусем пур-и?

— Ӑнлантӑмӑр, лейтенант юлташ!—ответле- 
рӗҫ взвод командирӗсем.

Кӗҫех виҫӗ пая уйрӑлнӑ отряд, йывӑҫсем 
ҫуммипе йӑпшӑнса, вӑрмана кёчё...

Ҫапӑҫу дозорсем хушшинче пуҫланчё. Таҫта, 
малта, хырсем айӗнче, автомат-пӑшал шатӑр- 
татма пуҫларӗ. Боецсем, хӗрлӗ ракета ҫутӑл- 
санах, пур енчен те ҫавӑрса илнё тӑшмана хёс- 
ме тытӑнчӗҫ, штыклӑ атакӑна кёрсе кайрӗҫ.

Муравьев умёнче икё красноармеец чупаҫҫё. 
Вунӑ утӑм пек кайсанах пӗри юр ҫине йӑванса 
юлчё. Ана кам пенине ҫийӗнчех асӑрхарӗ лей­
тенант: пысӑк хыр ҫумне шюцкор лӑпчӑнса 
тӑнӑ, вӑл хӑй ҫывӑхӗнчен чупса иртекен боец- 
сене пере-пере ӳкерет. Муравьев хӑвӑрт пи- 
столетне ҫёклерё те, икӗ хутчен персе ячё. 
Шурӑ финн, каялла ҫаврӑнса, месерле персе анчӗ.

Икӗ утӑм тума ҫеҫ ӗлкёрчӗ Муравьев, ун 
умёнчех граната ҫурӑлчё. Темӗнле курӑнман 
ҫын кӑкӑртан тукмакпа ҫапнӑ пек туйӑнчӗ ӑна. 
Вӑл юр ҫине тӗшӗрӗлсе анчӗ... Хӗрсе кайнӑ 
боецсем асӑрхаймарёҫ пулас ҫав ӑна. Мӗншӗн 
вӑхӑтра сылтӑм еннелле пӑхмарӗ-ха вӑл,—унта 
пытанса тӑракан офицера маларах асӑрханӑ 
пулсан, вилӗм тӳрех ун пуҫӗ ҫине аннӑ пулӗччӗ!

Анчах— телей! Куҫӗсем уҫӑлчёҫ унӑн. Хӑлхи- 
сем пӑшал сассисем инҫетре илтӗннине туй- 
рӗҫ. Хӑйён отрячё шурӑ бандӑна аякка хуса 
кайса, аркатса тӑкнине ӑнланчӗ вӑл. Халех 
юлташӗсем патне тӑрса чупасшӑнччӗ вӑл, анчах 
урисемпе сулахай алли итлемеҫҫӗ-ҫке ӑна. М у­
равьев айӗнчи юр хёрелнине асӑрхарӗ те, хӑй 
суранланнине пӗлчё. Пулӑшу ыйтас килчӗ унӑн. 
Анчах никам та курӑнмарӗ ҫывӑхра.

Вӑл каллех тӑма хӑтланчё. Мӗншӗн ҫав те- 
риех йывӑр-ши пуҫ? Тӑхлан шӑратса яман 
пуль-ҫке ун ӑшне? Мӗншӗн кӑштах та пулин 
ҫӗклемелле мар-ха ӑна?.. Тӑрӑшни сая каймарё: 
М уравьев хуллен пуҫне ҫӗклесе пӑхрё: ун пат- 
неллех кӗрёк ҫанни ҫумне хёрлӗ хёреслё шурӑ 
пир ҫыхнӑ санитарка ҫывхарать. Ида!—палласа 
илчӗ ӑна лейтенант, чёнме хӑтланчӗ, сасси тух- 
марё. Хускалнӑ пуҫӗ йывӑррӑн юр ҫине ӳкрӗ. 
М уравьев куҫне хупрё.

Пысӑк хыр вулли хыҫӗнче выртакан М уравье­
ва асӑрхаймарё пулас ҫав Ида. Сасартӑк такам 
хӑрӑлтатнӑ сасса илтрё те, ун-кун пӑхкаларӗ:

инҫе мар, лапамра, пӗр ҫын выртнине асӑрхарӗ 
Ида: финн салтакё иккен. Ун хырӑмне кинжаллӑ 
штыкпа чиксе ҫурнӑ. Епле асапланать вӑл. Унӑн 
куҫёсем пусма ҫыхса пӑрахнӑ така куҫӗсем пек 
чарӑлса кайнӑ. Юнпа вараланнӑ аллисем йӑтӑн- 
са тухнӑ пыршисене ҫурӑк хырӑма каялла чи- 
кесшӗн тӑрмашаҫҫӗ.

Медицина суранланнӑ ҫынсене, вӑл тӑшман 
пулсан та, пулӑшу пама тивёҫ. Ида хӑвӑрт 
сумкинчен бинт кӑларчё те, салтакӑн кӗрӗкне 
хывса, хырӑмне ҫыхса тирпейлерӗ.

— Юлташ... Шмуленсон...— пырса кёчё Ида 
хӑлхине тӑвӑннӑ сасӑ. Вӑл, шартах сиксе, ура 
ҫине тӑчё. Тӑчё те —аманнӑ Муравьева асӑрха- 
рё. Анакан хёвел ҫуттинче вёсен куҫёсем хирёҫ 
пулчёҫ. Хёрён пичӗ тёруках кӑвакарса кайрӗ.

— Командир!.. Юлташ Муравьев...—ьггкӑнчӗ 
ун патнелле Ида.

Ҫак самантрах темӗн хыттӑн кӗрӗслетрӗ. 
Ида, йӑсӑрлакса хӑпарнӑ юрпа пӗрле ҫёкленсе- 
илсе, ҫӗре ӳкрӗ. Муравьевӑн чӗри ҫурӑлас пек 
ыратса кайрӗ. Ун ҫумӗнчех такам чупса иртни 
илтёнчё: финн офицерӗ, аманнӑ салтакӑн, финн 
салтакӗн хырӑмне ҫыхса тирпейленӗ Ида ҫине 
граната пӑрахакан финн офицерӗ! Тарать иккен 
вӑл! Муравьев, шӑлне ҫыртса, пуҫне хыр вулли 
ҫумне тёрёнтерсе ҫӗклерё те, таракан офицер 
еннелле пистолетӗнчен виҫӗ хутчен печӗ. Ир- 
сӗр офицер, сулӑнса-сулӑнса кайрё те юр ҫине 
тӑрӑнчӗ.

— Ил кирлине, йытӑ! Ил!—пӑшӑлтатрӗ М у­
равьев калама ҫук пысӑк курайманлӑхпа. Вӑл 
Ида еннелле пуҫне ҫавӑрчӗ: Ида месерле ӳкнӗ, 
унӑн юбки чёркуҫҫирен ҫӳлерех уҫӑлса кайнӑ.

— Идӑчка... таса чун!—пӑшӑлтатрӗ каллех 
М уравьев,—епле хисеплетчёҫ сана боецсем! 
Пурин куҫӗ умне те вӗҫен-кайӑк пек тасан ку- 
рӑнаттӑн эс. Идӑчка... Ҫук, вилсен те, чӗрё чух 
типтерлӗ ҫӳренӗ пекех, типтерлӗ выртас пу- 
лать сан...

Йывӑр суранланнӑ лейтенант, сылтӑм чавси 
ҫине тӗренсе, кёлеткине малаллах шутарать: 
урасем итлемеҫҫӗ пулсан та, сывӑ юлнӑ алӑ 
малаллах куҫма пулӑшать.

Хуллен, калама та ҫук хуллен шӑвӑнать М у­
равьев. Ун хыҫӗнчи юр юнпа хёрелсе юлать. 
Вӑл часрах хӗрӗн чӗркуҫҫийёсене витсе хурас- 
шӑн.

Акӑ, Муравьев Ида патне асаплӑн шӑвӑнса 
ҫитрё те, унӑн хура юбкине урисем ҫине витрё.

Вӑрман шӑпланчё. Ҫывӑхранах аллисене ка- 
ялла ҫыхнӑ шюцкорсен ушкӑнне илсе кайрӗҫ. 
Темиҫе боец хӑйсен юратнӑ командире тавра 
кӗпӗрленчӗҫ. Такӑшӗ унӑн урине иода сӗрет, 
ҫемҫе бинтпа ҫыхать...

Хёрлё хёреслӗ ҫунатсене сарса, аманнӑ пат- 
тӑрсен ҫывӑхне самолет кёрлесе анать.

Аякра хаяррӑн тупӑсем кӗрслетни илтӗнет.

ТӐВАН ҪӖРШЫВШӐН
(Лейтенант дневникӗнчен.)

Шӑхӑрать ҫил. Кантӑк ванчӑкё пек кӗрпеллӗ 
юр пите касать. Хӗвели ансанах, ртутьлӗ термо­
метр шӑнса ҫурӑлчё. Йывӑҫсем пӑрланнӑ, ҫӗр 
ҫинче пӑр. Мӑя та кӗрӗкён ҫемҫе ҫухи вырӑнне 
шӑннӑ пӑртан пулнӑ сив унка пӑвать. Анчах 
вут пек вёри эпир.

— Тӑван ҫёршывшӑн!—янӑрать сасӑ.
— Сталиншӑн!
— Совет халӑхӗшӗн!..
Хурҫӑ кӑска тӑхӑннӑ ҫынсем ӳке-ӳке чупаҫҫӗ, 

хырӑмпа шӑваҫҫӗ. Малта — вут-хӗм сирпӗтсе 
тӑракан Д О Т 1. Ун таврэшёнче татти-сыпписӗр 
снарядсем ҫурӑлаҫҫӗ. Ҫапӑнса арканакан хурҫӑ 
сасси, тӳпене хуплакан хуратӑпрапа кӑвакарнӑ 
юртан сирпӗнекен ҫавраҫил, свинецлӑ ҫумӑр, 
моторсен шавӗ... Кӑвак-хуппи курӑннӑ пек пӗр

1 Долговрем енная огневая точк а— пулем етсем пе е ту- 
пӑсемпе пеме бетонран тунӑ вырӑн.

саманта тавралӑх ҫутӑлать. Вара татах бомба- 
сем алталаса пӗтернё ҫёр пичё ҫийӗн хурҫӑ 
каскӑллӑ ҫынсем шӑвӑнни курӑнса каять.

— Сталиншӑн!—пётӗм пӗвёпе тӳрленсе кӑш- 
кӑрать политрук.

Ҫав самантрах ун питёнче.н шурӑ халат ҫине 
хӑмач пек хёрлӗ юн пёрхӗнет. Вӑлҫёре тӗшӗрӗ- 
лет. Пӗрре, иккё, виҫҫӗ... Политрук сиксе тӑ- 
рать те, сулахай аллипе питне тытса, хурҫӑ 
каскӑллӑ красноармеец умне тухса, малалла чу- 
пать.

— Тӑван ҫӗршывшӑн!
— Совет халӑхӗшӗн!
— Малалла1 Ур-р-р-а-а!
Тӑпра тӗмисем тӗлӗнчен тӑрса хёрлӗ паттӑр- 

сем малалла чупаҫҫӗ. Урнӑ Д О Т  тавраллах ҫу-
лӑм сурма тытӑнать. Рикошетпа ывтӑнакан
пульӑсен сасси йышланнӑҫем йышланса пырать. 
Тёнче тӑвӑл умӗнхи анӑҫ пек хӗрелет.

Эпё политрука хӑваласа ҫитетӗп. Вӑл тек 
питҫӑмартине аллипе тытмасть. Юн тёлсӗр мар, 
халӑха усӑ кӳрекен ёҫшён юхать пулсан, сан 
сурану чӑн-чӑн идейӑшӑн ҫапӑҫнӑ ҫёрте пулнӑ- 
тӑк— ҫав суран ыратни сисӗнмест.

Пёр самант хушши ҫёр ҫумне пӗкӗрӗлсе, 
пӗрле чупатпӑр. Анчах политрук юлма тытӑ- 
нать. Эпӗ ҫавӑрӑнса пӑхатӑп. Унӑн сулахай 
алли пушӑ ҫанӑ пек кӑна силленсе тӑрать. Ик- 
кӗмёш пуля унӑн хул шӑммине ватнӑ иккен.

Вӑл ман ҫине пӑхса илет. Унӑн куҫёсем ҫӗнми 
харсӑрлӑхпа ҫунаҫҫӗ. Вӑл сылтӑм аллинчи гра- 
натӑна вӑтӑр утӑмри шӑпланма пуҫланӑ ДОТ 
ҫине ывӑтать. Ҫав самантрах ӑна виҫҫӗмёш 
пуля ҫапса ӳкерет.

— Лейтенант юлташ,—тет вӑл, хӑйпе юна- 
шар выртсанах ман алӑран тытса,—пулӑш ура 
ҫине тӑма! Манӑн Д О Т ҫине улӑхмасӑр вилес 
килмест.

— Шӑвӑнӑр каялла,—тетӗп эпӗ.—Тепёр ми- 
нутран Д О Т пирӗн пулать, Пысӑк тав паттӑр- 
лӑхшӑн.

— Большевиксем каялла каймаҫҫӗ. Ҫӗкле 
мана! Сывӑ пултӑр коммунизм!

Эпир татах малалла чупатпӑр. М анӑнурахы т 
ҫёртен уйӑрӑлать. Эпё темле шӑтӑка сикетӗп. 
Тепӗр самантран шӑтӑкран сиксе тухатӑп та 
Д О Т умӗнче чӳхенсе тӑракан политрука ку- 
ратӑп. Акӑ вӑл пиҫиххи ҫумёнчен юлашки гра- 
натине вӗҫертсе илсе амбразура ӑшне ывӑтать. 
Хӑй, ҫав самантрах каснӑ йывӑҫпек тӗшӗрёлсе, 
амбразурӑна кёлеткипе мӑклать.

Красноармеецсем снаряд воронкисемпе усӑ 
курса, хырӑмпа шуса ДОТ-а ҫавӑрса илчӗҫ. 
Вут-хём суракан амбразурӑсем ҫинечулсем, шӑн- 
нӑ ҫёр канташкисем, пӑр татӑкӗсем ывтӑнма 
тытӑнчӗҫ. Тепӗр самантран тискер Д О Т ула- 
чӑла тӑпра айне пулса шӑпланчӗ.

— Тухӑр Маннергейм бандичӗсем!
— Тухӑр, шиклӗ каюрасем, хӑвӑр шӑтӑкӑр-

тан!— кӑшкӑраҫҫӗ хӗрлӗ паттӑрсем, бетон стена 
ҫумӗнчи тимӗр алӑка прикладпа ҫапса.

Алӑк уҫӑлать. Ҫинҫе шӑтӑкран тар тётӗмӗпе 
вараланнӑ хура питлӗ офицер хыҫҫӑн шюцкор- 
сен банди аллисене ҫӳлелле ҫёклесе тухать. 
Вёсен куҫӗсем тёттӗмри шакалӑнни пек ялкӑ- 
шаҫҫӗ.

П ӗтрӗ сирён пурнӑҫӑр, ирсӗр тӑшман! Айӑпсӑр 
ҫынсен юнне тӑкнӑшӑн Суоми халӑхӗ умӗнче, 
нумай миллионлӑ совет халӑхӗ умӗнче, пӗтӗм 
тёнчери пусмӑрти халӑх умёнче ответ тытма 
лекет.

Сылтӑм енче татах урра кӑшкӑрни илтӗнет. 
Унта та пирён паттӑрсем ДОТ-а атакӑлаҫҫӗ.

* **
Сём тӗттём. Выборг енче хутран-ситрен сна- 

рядсем ҫурӑлни илтӗнет е ракета ҫиҫсе хӑпа- 
рать те, пӗлӗтре арканса, ҫӗре тӑкӑнать. Тӗтре 
ҫӑралса пырать.

Чакакан белофинсем ҫунтарса янӑ дачӑра 
сивӗ. Ура айёнче кӑмрӑкпа штукатурка катӑ- 
кӗсем кӑчӑртатаҫҫё. Кётесре хӑрймпа варалан- 
нӑ Венерӑн гипс статуи тайӑлса ларать.

Батальон командире мана приказ парать. Унӑн 
аллинче икё пуҫӗнчен те шӗвӗртнӗ хёрлӗ-кӑвак 
карандаш. Унпа вӑл картӑ тӑрӑх йӗрлет. Хёрлё 
йёрӗ вӑрман витёр тинӗс хӗрне тухать те инҫет- 
ри пӗчӗк утравӑн ҫурҫӗрпе хӗвелтухӑҫ хушшин- 
чи ҫыранне ҫитсе чарӑнать.

48



— Ҫак тӗлтен санӑн роту атака пуҫлать. 
Акӑ утравӑн авиафотоснимокӗ, паллаш т а —пуд­
ра план ӳкерсе хур, —тет капитан.

— Есть!—тетёп эпӗ.
Тётре ҫӑралса ҫитрё. Виҫё утӑмра тӑракан 

ҫын та курӑнмасть. Эпир, йӗлтёрсем ҫине тӑрса, 
шӑппӑн тинӗс хёррине тухатпӑр. Тата икё се- 
хетрен, шуҫӑм кӑвакара пуҫличчен, пирён ут- 
рав хёррине ҫитмелле.

Тинёс пӑрпа витӗннӗ. Пӑр ҫинче тарӑн юр, 
Кунта пирён паттӑр саперсем анлӑ щитсенчен 
кӗпер хываҫҫё. Вӑл кёпер тӑрӑх утрав патне 
танксем каймалла.

Эпир саперсенчен ҫурҫёр еннерех ӳксе, сӑн- 
чӑр пек тӑсӑлса ҫемҫе юр тӑрӑх курӑнман утрав 
еннелле чупатпӑр. Кӗпер тумалли щитсене тие- 
нё пӑлансем пирӗнтен ирте-ирте каяҫҫё. Шӑп. 
Никам та калаҫмасть.

Манпа юнашар— паттӑрӑн вилнӗ политрук вы- 
рӑнне янӑ ҫамрӑк политрук. Вӑл фронта паян 
кӑна Мускаври ИФЛИх-рен килнё студент. Ун- 
шӑн ҫапӑҫӑва хутшӑнас ӗҫ ҫӗнё. Ҫавӑнпа хум- 
ханать пулас, калаҫмасӑр чӑтаймасть.

— Историллӗ кунсем,—тет вӑл шӑппӑн,— 
этемлёх ӗмёрте курман паттӑрла ёҫ пулса ир- 
тет Карели перешейкинче. Империализмла го- 
сударствӑсенчи ҫар спетСиалисчӗсем пирён ҫӗн- 
терӳллё Хёрлӗ Ҫар ҫине тёлёнсе пӑхаҫҫё. Нихӑ- 
ҫан та курман вӗсем кунашкал штурма. Паян

1 ИФ ЛИ— И нститут ф илософ ии и литературы.

4. М. К ибек. Тӑван ҫӗршывшӑн. 4Э



Выборг хулин кӑнтӑр енчи ҫурчӗсем ҫине хӗрлӗ 
ялав ҫӗклерӗмӗр. Кёҫех пӗтём хула пирӗн пулать...

Малти дозор начальникӗ эпир утрав патне 
ҫывхарнине, тапӑнма хатӗрленмеллине, тӑшман 
■сисменнине пёлтерет. Эпё, взвод командирӗсене 
пухса, красноармеецсене сапаласа яма хушатӑп. 
Тенепле снаряд килсе ӳксен, пӗрле пыракан 
ҫынсене пӗр самантра шыва путарма пултарать.

Хуллен кӑна шӑвӑнса, хура мӗлке пек кӑшт 
ҫеҫ курӑнакан утрав патне тухатпӑр. Ҫак утрав 
хёрлё ялавлӑ Балти флотне Выборг заливне 
кбме пӳлсе тӑрать. Унта тӑшманӑн инҫете пе- 
рекен пысӑк калибрлӑ орудийёсен батареисем 
пур. Ҫавсене тытса илмелле те пирӗн.

Никам та калаҫмасть. Хӗрӳллӗ ҫапӑҫу умён 
кашниннех пӗр самантлӑха пӗччен юлас килет. 
Унтан, харсӑррӑн ур-ра! кӑшкӑрса, тӑшманӑн 
штыксемпе шӑртланнӑ ретне вутлӑ тӑвӑл пек 
аркатса кӗрсе каймалла.

Пирӗнтен сылтӑм енне демократиллӗ Фин- 
лянди халӑх ҫарӗн батальонӗ пырса вырнаҫать, 
сулахай енче—пулемет роти. Кӗҫех саперсем 
кепер хывса ҫыран хӗрне ҫитрӗҫ. Вёсем бело- 
финсен патрулӗпе тӗлпулчӗҫ пулас, пӑшал сас- 
сисем илтӗнме пуҫларӗҫ. Хыҫалта вӑйлӑ мотор- 
сем шавлани ҫывхарма тытӑнчӗ. Кёҫех типё 
ҫӗр ҫинче ҫӳрекен др^дноутсем сӗвек ҫырана 
тухса, йӗплё пралук карта тӑрӑх чупса, юписе- 
не хуҫма тытӑнчӗҫ. Умлӑ хыҫлах тӳпере виҫӗ 
хутчен ракета ҫиҫсе ҫурӑлчӗ.

Утрав сасартӑк вӑранчӗ. Сайра ҫур.тсем хуш- 
шипе хунар ҫутисем мӑчлатма тытӑнчёҫ; Анчах 
каярах вӑранчёҫ шюцкор бандисем. Пехота 
валли ҫул уҫнӑ танксем вӗсене пулемет вучёпе 
ӑшалама тытӑнчӗҫ. Танксем хыҫҫӑн пӑр ҫинче 
выртакан пилёк рота ура ҫине тӑрса атакӑна 
кайрё.

— Хатӗрлёр гранатӑсем!
— Сталиншӑн!
— Совет халӑхёшӗн!
— Ур-р-ра-а1 Ур-р-ра-а1
— Тапта эрешмен карти пек йӗплӗ пралука! 

Тапта ҫёре ӳкернё туратлӑ% ӑрӑшсене! Аркат 
васкаса тунӑ йывӑҫ хӳмене!

Хёвелтухӑҫӗнчен тӗтре шуралса килет. Ирхи 
шуҫӑм тинёсе сӗт тӗсӗпе хупӑрлать.

Малта пулеметсем ӗҫлеме тытӑнчёҫ. Вёсем 
ҫӳллё чердаксем ҫинчен пирён ҫине тӑхлан сур- 
чӑкне сирпётеҫҫё.

— Парах чердак чӳречине граната!
— Кёр рёст!—вут хыпса тухать чердак ҫин- 

че. Пулемет шӑпланать
— Пӑрах утӑ купи ҫине иккӗмёш граната!
—  Кӗр-рӗст! —ҫулӑмпа хӗмленет утӑ купи.
Иккёмӗш пулемет шӑпланать.
Ҫул уҫӑ.
— Малалла!
— Сывӑ пултӑр Сталин!
— Сывӑ пултӑр Куусинен!
— Ур-ра-а!.. _______

